
МИЧУРИНҪӐ

Чиелӗх айёнче ларать пахчаҫӑ,
Хӑй бҫӗпе тивлетлӗн килленсе.
Халь ун ҫине мӗнпур енчен пӑхаҫҫё 
Ҫӑра сбткенпе тулнӑ ҫимӗҫсем.

Ҫырла—куҫсен кулли таса та тӑрӑ,— 
Хӗвел вылять пин тёрлӗ ҫулӑмпа.
Вӑл пурнӑҫ курнӑ. Пурнӑҫ ҫулӗ тӑрӑх 
Вӑл утса тухнӑ йывӑр утӑмпа.

Ӗҫленӗ вӑл, ӗҫленӗ ватӑлмалӑх, 
Ӳсентӑранӑн аслӑ ашшӗ пек.
Ун пахчинче халь акӑ ҫутҫанталӑк 
Чечекленет ун ырӑ ӑшшипе.

Ҫырласене вӑл тем сӑмах каласшӑн, 
Сӑмахӗ ҫук, куҫри кӑвар кӑна... 
Мичуринпа кӑшт каярах паллашнӑ, 
Вӑл ҫавӑншӑн питех пӑшӑрханать.



Анчах ӑсталӑх тупӑнман сасартӑк,—- 
Чие ҫырли вӑл чеелле пиҫет. 
Мичуринран пит аякра тӑрса та 
Хӑй ӑсёпе вӑл тунӑ ҫав ёҫех.

Халь ак ӗнтӗ ун сарлака кунҫулён 
Тупсӑмӗсӗм мёнпур йывӑҫ ҫинчен 
Иӑлтӑртатса пӑхаҫҫё илӗртӳллӗн, 
Юрланӑ пек туйнаҫҫё пит ҫинҫен.

Юрланӑ пек... Лаштра йывӑҫсем аййёя, 
Хӑй тӗллӗнех чарусӑр шавласа,
Чупса тухрё кётмен ҫавраҫил маййӑн» 
Пӗр кӑвак куҫлӑ шух ывӑл ача.

Пахчаҫ патне сиккелесе вӑл пычӗ:
—Сана пӳрте чӗнеҫҫӗ, асатте!
Ура ҫине леш ним сисмен пек тӑчё> 
Чее куҫне хӑй вӑрттӑн хёсетех.

Утса кӗрет пӳрте вӑл васкамасӑр, 
Анчах туйтаратех чёре ҫунни.
Унтан курать: пӳртре, кулса хавассӑн, 
Тӑрать тӗреклӗ, кӗтнё ҫар ҫынни.

Пӗрне пӗри вӗсем куҫран пӑхаҫҫӗ:
—Мёнле пурнан, чёр пурнӑҫ ӑстаҫи?.. 
...Пирён ялти ыра пёлми пахчаҫӑ 
Ҫакӑн йышши ӳстернӗ ултӑ ҫын.

Юман кёреш пек ултӑ паттӑр ывӑл, 
Вбсем ӗҫлеҫҫӗ улттӑн улт енче.
Ӗҫре вӗсем пирӗн тӑван ҫёршывшӑн 
Чи тӳрӗ те, чи шанчӑклӑ ҫынсем.

...Тулли сад-пахчинче тӑрать ӑстаҫӑ, 
Хӑй ӗҫӗпе тивлетлӗн килленсе. 
Мӗнпур енчен ӑна халь саламлаҫҫё 
Вӑл ҫитӗнтернё ырӑ ҫимӗҫсем.

1938.



ТУПА
Каҫхине килсе ҫитрӗ кӗске телеграмма:
-—Ывӑлу сирбн вилчӗ 
Паттӑрла кӗрешсе...
Ватӑ ашшӗ ҫак каҫ ҫӗрӗпе ҫывраймарӗ,
Вут ҫинчи пек ҫунтарчӗҫ ӑна шухӑшсем.

Ирхине юлашки ывӑлне вӑл каларӗ:
— Пиччӳн ҫивчӗ хбҫне халӗ сан илмелле.— 
Вӗсем пачӗҫ ыйту. Ворошилов ырларӗ. 
Поезд кайрӗ тухса хӗвелтухӑҫнелле.

Поезд кайрӗ тухса. Хуйӑхпа ҫунан ашшӗ 
Утмӑл пилӗк ҫула та кӗрет ак кӗҫех.
Вӑл паян ҫӗршыва тӑшманран сыхламашкӑн 
Иккӗмёш ывӑлне хӑй кайса хӑй леҫет.

Уй-хирсем, тусем урлӑ,
Кашлакан тайга витӗр
Ашшӗпе ывӑлне ик эрне сиктерсе,
Эшелон пӗр пӗчёк станцӑна чупса ҫитрӗ, 
Шӑкӑл-шакӑл малаҫрӗҫ чугун буферсем.



Кунта ашшӗн чӗри йывӑрланчб, чӗтренчӗ, 
Темӗнле ун ҫине ӳкнӗн туйӑнчӗ чул. 
Вагонран тухас чух хӑй ҫапах ҫирӗпленчӗ, 
Ывӑлне те каларӗ:
—Лӑплан, ҫирӗп пул!..

Хыҫа юлчб вӗсен темиҫе пин-пин ҫухрӑм^ 
Тӑван ял та таҫта юмахри пек инҫе. 
Акӑ^тухрё старик. Унтан ывӑлё тухрӗ.
Ак вӗсем инҫетри ҫӗр талккишӗ ҫинче.

Вӗсем акӑ ун-кунӑн пӑхса илеймерёҫ,— 
Кутамкаллӑ ватта курсанах, ун патне 
Утса пычёҫ васкавлӑн виҫӗ красноармеец: 
—  Эс вӗт ашшӗ,— тесе ыйтрӗҫ унӑн ятне.

Чёнеймерӗ старик. Вӑл ҫухалнӑ пек пулчӗ. 
Питё йывӑррӑн ҫӑтрӗ шултра куҫҫулне. 
Унтан вӑл хӑйӗн шурӑ пуҫне пырса хучӗ 
Ҫывӑхри пӗр боец хулпуҫҫийӗ ҫине.

Боецсем старике лӑплантарчӗҫ, йӑпатрӗҫ: 
— Ывӑлна панӑ пулнӑ эс паттӑр чӗре.— 
Боецсем ашшёпе ывӑлне илсе кайрӗҫ 
Тайгана— герой ҫывӑрнӑ лӑпкӑ ҫӗре.

Аслӑ, ҫӳллӗ тайга. Чечек сарнӑ уҫланкӑ. 
Пысӑк мар чул юпа. Сывлӑш кӑш чӗтренет. 
Вёсем ҫитрӗҫ унта. Ват мучи чӗркуҫланчӗ,

Вӑл выртса ыталарӗ
ывӑлин тӑприне.

Унтан тӑчӗ старик. Таврана пӑхса илчӑ.
Вара шӑппӑн каларӗ чӗри ҫуннине:
— Паттӑрла вилӗмпе аслӑ ывӑл ман вилчӗ, 
Ҫёршыва халь паратӑп эп кӗҫӗннине.

Кӗҫён ывӑлӑм, пул пиччӳ пек чаплӑ паттӑр, 
Эпир хамӑр ята нихӑҫан ӳкермен.
Аслӑ маршал чӗнсен, эпир пурте тухатпӑр, 
Ҫёршыва сыхлама,
Тӑшмана ҫёнтерме.—

Ҫӳллӗ, ҫӳллӗ тайга. Чечек сарнӑ уҫланкӑ. 
Хаклӑ паттӑр тӑпра. Пысӑк мар чул юпа... 
Мучин лӑпкӑ сасси тайга ҫийён хумханчӗ, 
Пулчё вӑл—

халӑх тунӑ тупа.



ПУШ КИН К 0 Л Х 0 3 Ӗ

Сирӗн колхоз паян тумланнӑ, 
Тулли поэзи сачӗ пек.
Ахальтен мар ӗнтё, тӑванӑм,
Тӑрать вӑл Пушкин ячӗпе.

Таса хӑмач ав вӗлкӗшет-и,
Садра чечек-и ҫурӑлать,
Хисеплӗ тантӑш, эс сисетён,
Поэт санпа пӗрле юрлать.

Ун ҫутӑ сӑввисен ӗлккенӗ 
Пур ӗмӗр витӗр ҫиҫӗнет.
Пушкин сӑнне паян ҫёкленӗ 
Кермен пек клуб ҫурчё ҫине.

Эпир ак урампа пыратпӑр,
Чун, утнӑҫемӗн, хавасрах.
— Сывах-и, Пушкин, ыр сунатпӑр! 
Мӗнле-ха пурнӑҫ колхозра?



Клуб ҫумёнчи хӑмач ялавӑн 
Лӑпкавлӑ хумё айӗпе,
Поэт, пире салам каланӑн,
Кулайса илчӗ майёпе.

Ку лӑпкӑ та ытарлӑ кулӑ 
Нумай ӗҫсем ҫинчен калать. 
Хёвелсёр, тёксӗм ёмӗр урлӑ 
Вӑл курнӑ паянхи яла.

Ҫут ёмӗт ҫитрӗ, акӑ халӗ 
Кунта этемлӗх макӑрмасть.
Кунта халь ҫук чуралӑх ялё, 
Кунта выртмасть тек йывӑр каҫ.

Кунта паян эпир утатпӑр— 
Хӑюллӑ ҫӗнтерӳҫӗсем.
Поэт юррисене юрлатпӑр,
Чӗре хавасё ӳснӗҫем.

Колхоз урамӗ аслӑ, тикӗс,
Ун тӑрӑх сарнӑ ҫён кавир. 
Хиртен килет ав, пире хирӗҫ, 
Кӑтра та ҫамрӑк бригадир.

Ҫитсе, пире парать вӑл алӑ.
— Ҫёртме пётертӗм,—тет,—паян. 
Тырпулӑсем,—тет,— пит мухтавлӑ. 
Ыраш,—тет,—калӑн— океан!..

Ку йӗкӗте епле итлемӗн!
Вӑл пӗр кӑна сӑмах чӗнсен,
Ҫут тӗнчепе ҫӗршыв илемӗ 
Тухса тӑрать ун сӑнӗнче.

Вӑраннӑ ял, епле паха-ҫке,
Епле эс ҫӗнӗ пӗтӗмпех!
Пирӗн ҫине пӳртсем пӑхаҫҫӗ 
Трахомсӑр, ҫутӑ куҫсемпе.

Кунта, куран, площадка, ясли... 
Сар хӗр, ав пуҫлӑх, хӗрелсе, 
Хуллен сас пачӗ:—Кӗрӗрсем... 
Хӑйӑр ҫинче ак ҫуйӑхаҫҫӗ 
Папанинсем те Чкаловсем.

Тен, кам пӗлет, кунта ӳсет-тӗр, 
Тепрер, тӗнче ҫитми поэт!?. 
Тӑванӑм Пушкин, ёненетпӗр, 
Пӗр ир сан евӗрли килет.

1938.



ПАРК
Саркаланса,
Мухмӑр чёртсе юлхавлӑн,
£ л ӗ к  кулак чей ӗҫнӗ ку садра. 
Колхозниксем йышӑннипе вӑл халӗ 
Культура паркӗ шутланса тӑрать.

Сад варринче ав, колхозри яш-кӗрӗм, 
Тар юхтарсах ҫапать волейболла. 
М ечка кашни тытма пӑхать чиперрӗн,— 
Кашнин кунта хӑйне палӑртмалла.

Л ере, куран, Хрисан мучи халлапҫӑ, 
Пытаннӑ та улах кӗтессерех,
Хӑй кӳршине ҫӑвар уҫма памасӑр,
Хӑй яшлӑхӗ пирки суеҫтерет.

Ҫуллахине—пӑхсам ӗнтӗ—мӗн ҫиттёр! 
Сенкер тӳпе ҫӗкленнӗ мӗн таран!
Вӗри студенткӑна тӳлек учитель 
С амокатпа—и-их!—ярӑнтарать.
14



Чечен сада каҫ тӗксӗмё ансассӑн, 
Сасартӑк ҫичӗ купӑс вӑранать.
Кӗмӗл саспа янӑракан хаваслӑх 
Чупса каять вун ҫухрӑм таврана.

Пирӗн хӗрсем— эсир ёнтё пӗлетӗр— 
Рекорд ҫапаҫҫӗ шухӑ ташӑра.
Вӗсем ташланӑ чух сенкер тӳпе те 
Ытараймасӑр хумханса тӑрать.

Кашни чипер. Кашни—хёвел те шуҫӑм. 
Кашни... Анчах та нихӑҫан, ниҫта,
Пӗр шуҫӑмӗ ҫинчен сикмест ман куҫӑм, 
Ташлать кунта вӑл уйрӑмах ӑста.

Ӑна эп чёнтӗм:—Тусӑмҫӑм, сӑмах пур. 
Ыран та пулӗ вӑхӑт ташлама.
Эпир ак шурӑ сукмакпа утатпӑр,
Купӑс сасси хуллен йӑвашланать.

Халь ак ӗнтё пур еннелле пёр сассӑр 
Чӑл-пар ҫеҫ саланаҫҫё мӑшӑрсем.
Халь ак ӗнтӗ хут купӑс лӑплансассӑн, 
Ю рра пуҫлаҫҫё шухӑ шӑпчӑксем.

Анчах та радио... Ӑна кӑҫал ав,
Сада кӗртсе... Ял ӗнтӗ шалт хула! 
Халӑх артисӗ орденлӑ Качалов "
Халь авӑ Пушкин сӑввине вулать.



Хумханнӑ сасӑ илтёнет пит уҫҫӑн. 
Тухать ав, Пушкин. Сирӗлет авал: 
„Юлташ, ӗнен, ҫёкленӗ вӑл,
Сӳнми телейӗн шурӑмпуҫӗ...“

Юратнӑ Пушкин, шурӑмпуҫ ҫӗкленчӗ. 
Умра тӑрать нихҫан пулман ҫут ир. 
Нӳр ҫулҫӑсем вылянкалаҫ хуллен ҫеҫ. 
Эпир утатпӑр. Савнӑҫлӑ эпир.

1938.



ХӐНАРА

Тин лартнӑ пӳрт— чечек оранжерейӗ. 
Ильич хёвелё ӑшӑтать ӑна.
Ман тантӑш тӑчӗ, ывӑлне ҫӗклерӗ,
Хӑй тем сӑмах каласшӑн пӑлханать.

Сӑмах пулмарӗ. Ыйтрӗ вӑл манран ҫеҫ: 
—Юлташӑмҫӑм, кала мӗн те пулин!..
Ача кунта вӗҫес пек хӑлаҫланчӗ,
Вӑл кулса илчӗ ӑшшӑн та туллин.

Мӗнех-ха калӑн? Ҫак телейлӗ кулӑ 
Ман сӑмахран ҫӗр хут та пуянрах.
Ун умӗнче ман сӑвӑри хӑюлӑх 
Кӑшт айванла, кӑшт кулӑшла янрать.

Ҫапах та тусӑма лӑплантармалӑх 
Каларӑм эп мӗнпур пек чёререн:
—Салам сана, ытарайми малалӑх,
Салам сана, хӑватлӑ ҫён этем!



Салам сана, ҫунатлӑ ҫӗнтерӳҫё! 
Малӑлӑхри чи ҫутӑ кунсенче 
Эсӗ мӗнпур пек полюссене уҫӑн 
Ҫёрпе ытти планетӑсем ҫинче.

Пур океан, пур тинӗс урлӑ каҫӑн,
Пур тӗнчене ҫӗнтерӗн, эс ӳссен! 
Куратӑп эп: кӑвак куҫсем суймаҫҫӗ, 
Вӗсем таса— ҫулталӑкри куҫсем.

...Тин лартнӑ пӳрт—чечек оранжерейӗ, 
Ильич хӗвелё ӑшӑтать ӑна.
Кун пек эпир малтанхи хут телейлӗ, 
Малтанхи хут кун пек чыслӑ хӑна.



ИНҪЕТРИ ТУСӐМА

Санӑн сӑнна, хисеплӗ тусӑм, 
Тӗлпултӑм эп хаҫатсенче. 
Ларатӑн эс кӑштах хӑюсӑр,
Кӑшт вӑтанса, кӑшт именсе.

Пит ытлашши эп тӗлбнмерӗм,— 
Анчах хаҫат вуланӑҫем,
Куҫ умне тӑчӗҫ йёркешерён 
Таптаннӑ инҫетри кунсем.

Хаваслӑ мар вӗсем пӗре те,
Аса илсен, чун ҫӳҫенет.
Эс, 'гӑлӑхскер, ун чух ҫӳреттӗн 
Чӳречерен чӳречене.

Мён пулнӑ вӑл—этем тивлечӗ? 
Мӗн пулнӑ аслӑ ҫут тӗнче?
Сан хутаҫна чул ҫеҫ ӳкетчӗ 
Куштан-кулак кантӑкӗнчен.



Сана пайтах силленӗ, ватнӑ 
Хӗл ҫил-тӑманё, шартлама...
Ӑна паян, тен, асӑнма та, 
Хисеплӗ тусӑм, кирлӗ мар?!

Тискер кунҫул килеймӗ кутӑн, 
Вӑл ҫунчё аслӑ ҫулӑмра.
Эс ӳсрӗн утӑм хыҫҫӑн утӑм 
Тулли телейлӗ ҫёршывра.

Эс ӳсрӗн, колхозра кун куртӑн. 
Лаша пӑхсах,—тӗлёнмелле!—
Эс илтӗн акӑ ылттӑн орден, 
Поэт-вӗҫевҫӗпе пӗрле.

Утсем юратнӑ пёчӗкрен эс, 
Ыратнӑ, ҫуннӑ сан чӗре.
Анчах та хӳхӗм ут кӗҫеннё 
Юман хӳмеллӗ кӳршӗре.

Ҫав утпала—чӗтрейсе тӑрӑр!— 
Юха сӑмса— кулак ачи— 
Ҫӑварни чух урамсем тӑрӑх 
Урса чуптарнӑ катаччи.

Шӑнкравӗпе яла вӑл ҫурнӑ, 
Пире таптатнӑ учӗпе...
Ҫӗкленчё, килчӗ ҫёнӗ пурнӑҫ, 
Ӑна аркатрӗ пуҫӗпех.

Кӑвар лаша выля пуҫларӗ 
Вара сан ӑшӑ аллунта.
Пӗрле ларса, пӗрле юрлар-и: 
яЮрттар, ҫӳренӗм, савӑнтар...“

„Юрттар, ҫӳренӗм, янаварӑм, 
Колхозӑн тӳрӗ ҫулӗпе.
Ҫӑл шывӗпе сана шӑварнӑ,
Ыр тунӑ кӗмӗл сӗлӗпе“.

Ҫёклентӗн утӑм хыҫҫӑн утӑм... 
Хӑвӑн сӑнна эс ӳссен ҫеҫ,
Тӗкӗр ҫинчи пек, лайӑх куртӑн 
Колхоз лашин куҫӗсенче.

Ху чиперне кунта ҫеҫ сисрӗч, 
Кунтах эс пӑхрӑн тинкерсе. 
Килте вёт ёмӗрне те сирӗн 
Пулман кун пек ҫут тӗкӗрсем.

Халь пур ӗнтӗ. Халӗ ку ҫеҫ-ши, 
Юлташӑм, пирӗн алӑра?
Ҫӳлте самолетсем вёҫеҫҫӗ,
Ҫӗрте садсем чечекленеҫҫб,— 
Ҫӗршыв хаваслӑн йӑлтӑрать.



ПУРНАҪА КӖНИ

Райкомол путевка пачӗ, 
Тухса кайрӑм каҫа хирӗҫ. 
Чӗрере— ҫӗршыв хӑвачӗ, 
Умра— аслӑ пурнӑҫ хирӗ.

Эп утмастӑп вӑли-шали, 
Пынӑҫем ӳсет вӑйхалӑм. 
Ҫумӑмра атте пӑшалӗ,
Ун аври ҫинче ҫак паллӑ:

„Стойкому бойцу, герою,
От друзей-красноармейцев... 
Ялалла утап хӗрӳллӗн,
Каҫа хирӗҫ, шикленмесӗр.

Ял пуҫарнӑ ҫӗнӗ пурнӑҫ, 
Хумханать колхозлӑ тинӗс. 
Кулаксем хаяррӑн урнӑ, 
Кётесрен сикеҫҫӗ хирӗҫ.

Эп пырап, юрлатӑи вирлён— 
Ҫён тёнченӗн бригадирё. 
Ҫавӑнпа хура кулак 
Хаяр ҫилёпе тулать.

Эпё мар вӑл—хӑраканӗ.
Эп утатӑп—пысӑк халлӑ. 
Ҫумӑмра атте наганё,
Ун аври ҫинче ҫак паллӑ:

„Стойкому бойцу, герою,
От друзей-красноармейцев...“ 
Пурнӑҫа кӗреп хӑюллӑн 
Ҫул пирки иккӗленмесӗр.

...Эп ҫапла халь асилетёп 
Колхоз тунӑ вӑхӑта.
Аслӑ тӑвӑллӑ ҫиле те,
Укнӗ юлташсем, сире те 
Сӑвӑра эп вӑратап.



ВӖҪЕВҪӖСЕМ
Чӑнлӑх вӑйлӑн вӗҫет. Юмахсем шутран

тухрӗҫ,
Халь вӗсем сикеймеҫ тимӗр тылӑ ҫинче. 
Паттӑр Чкаловпа Громов Америка уҫрёҫ 
Пачах тепӗр енчен.

Чӑнлӑх—пирӗн ҫунат. Чечекри садсем урлӑ,—- 
Калӑн эс: ку иртет пӗр гигант самолет,—- 
Темиҫе пин ҫунатлӑ, темиҫе пин моторлӑ 
Ярӑнать сывлӑшри Хбрлё флот.

Сталин шухӑш&пе ҫунатланнӑ вӗҫевҫӗ 
Ҫутҫанталӑкӑн чӑрсӑр вӑйне ҫӗнтерсе,
Хӑй ҫунач&пеле, ывӑнмасӑр, вӗҫе-в&ҫ&н 
Тӑвать сывлӑш ҫитми рекордсем.

Ют т&нче кашнинчех ӗненмен пек— чӑнах-и?—- 
Тесе м&ск&н&н, лӑпчӑннӑн ҫеҫ калаҫать.
Ҫ&н& ҫул акӑ хыврӗ герой Коккинаки— 
М ускавран—Инҫетри Тухӑҫа.

Ҫӗр ҫинче, сывлӑшра, тёпсӗр тарӑн шывра та 
Ҫӗнтерӳллӗн пырать пирӗн аслӑ хӑват. 
Тӗнчере чи ҫӳлте вӗҫекен авиатор 
Ҫӗн юмах, ҫӗн легенда тӑвать.

Сывӑ пултӑр, мухтавлӑ совет авиаторӗ!
Вӑл пырать, вӑл хӑюллӑн вӗҫет малалла. 
Аслӑ маршал чӗнсен, сирпӗнтерё вӑлпаттӑрӑн 
Тӑхлан пуҫлӑ хура шакала.

1938.



ТАНКИСТСЕМ

Чикӗре тӑрать тимлӗ хуралҫӑ. 
Вӑрманта шухӑ шӑпчӑк шӑхрать. 
Халлӗхе танксем пирӗн канаҫҫӗ 
Ҫулҫӑ сарнӑ тӳлек чӑтлӑхра.

Сывлӑм сыпнӑ сӗткенлё чӗр^ҫулҫӑ 
Ҫистерсе чӗтренет, ҫил вёрсен. 
Ҫулҫӑсем хушшипе пин-пин куҫӑн 
Пӑхаҫ пирбн пӑшал кӗпҫисем.

Чикӗре кашни тӗмё хӑлхаллӑ, 
Кашни йывӑҫ илтет те курать, 
Ҫёкленме вёсем хатбр кал-каллӑн, 
Чикӗ урлӑ каҫсан вӑр-хурах.

Сывлӑм ӳктӗр, ҫулҫӑ чӗтрентӗр... 
Эпир ҫак кӑшт тӳлек самантпа 
Мирлён усӑ курса, вёренетпёр 
Тӑшмана пуҫӗпех салатма.

Пирӗн аллӑмӑрта Ленин томӗ,
Аслӑ Сталин ҫырни алӑра.
Паттӑр ҫапӑҫӑва кӗрес ӳмӗн 
Хурҫӑлатпӑр паян хамӑра.

Пирӗн аллӑмӑрта географи,— 
Пӗлмелле ҫӗршывсен чиккине! 
Ҫавӑрса илмелле тарӑнраххӑн 
Ҫапӑҫу математикине.

Вёренетпёр, ӗҫлетпёр, юрлатпӑр, 
Пурӑнатпӑр хёрӳ те ансат. 
Каҫсерен ҫыру-сӑвӑ ҫыратпӑр 
Савнисем патне—
Шӑппӑн ларса.

,Тусӑм, тусӑм, мёнле пурӑнатӑн...*1 
Анчах ҫак самантра ӑнсӑртран 
Илтёнсе кайсан тӳрӗ команда, 
Тухмалла эпир иурте пёр тан.

Эпир тухӑпӑр пурте пёр харӑс, 
Эпир ларӑпӑр танксем ҫине.
Эпир кайӑпӑр, ҫил пек хаяррӑн, 
Ҫёмӗрмешкӗн тӑшманӑн пуҫне.

Тӑшман пулӗ тумхах та тусан ҫеҫ. 
Ку пулать. Тӑвӑл кун ҫывӑхра. 
Халлёхе танксем пирӗн канаҫҫӗ 
Ҫулҫӑ сарнӑ тӳлек чӑтлӑхра.
1938.

ТАРӐН РЕЙД
(Пулас еӑрҫӑн уйрйм картинисеи)

Кулленхи тӳпере
Кулленхи ҫӑлтӑрсем ялкӑшаҫҫӗ.
Ҫуталать чиперех
Уйӑх ҫутнӑ таса ҫӗршыв каҫӗ.

Халлапри улӑп пек,
Чик&ре тӑрать х&рлӗ хуралҫӑ. 
Анчах ҫутӑ тӳпе
П&р тёлте тӗкс&мленчӗ, хуралчӗ.

Килсе тухрӗ тӑшман,
Вӑл, пуҫлап, терӗ пулӗ сасартӑк. 
Анчах эпир шанман 
Нимӗнле ырӑ лӑпкӑ каҫа та.

Нихӑҫан лӑпланман,
Ӗненмен нимӗнле шӑплӑха та. 
Эпир тӑнӑ ялан,
Яланах тӑнӑ сыхӑ та хатӗр.
2в



Акӑ вӑл, хашкаса,
Вӗҫсе ҫитрӗ тӑшманӑн хӑлачӗ.
Ҫухалмасӑр, часах,
Пирӗн хӗрлб хурал сигнал пачӗ.

Самантрах,
пур енчен,

тӑвӑлри сиҫӗм пек,
Истребительсем пирӗн ҫӗкленчӗҫ.

Тасалтӑр!
Пӗттӗр урнӑ тӑшман тӑхлан пуҫӗпех,
Хыпса ҫунтӑр сасартӑк.

Сывлӑшра ҫапӑҫу.
Тӑшман пурнӑҫ ыйтать.

Анчах ҫак хушӑра,
ҫӗр ҫӗмрен ҫавраҫил пек,

Пирӗн бомбовозсен эскадрилйӗ 
Тухса вӑркӑнчё тарӑн рейда.

Вӑрҫӑ ҫулӗ ҫинчи мӗнпур крепӑҫсене,
Пур хура вӑйсене тӳнтерсе айлӑн-ҫийлён, 
Ҫитрӗ пирӗн хаяр эскадрилья 
Тӑшмансен тӗп хулийё ҫине.

Вӑл кӗтмен, вӑл выртать сарӑлса ҫаплипех, 
Ӗҫкё хатӗрӗсем лартса тухнӑ сӗтеллён,
Акӑ вӑл кисренет халь аҫа ҫапнӑ пек—•
Ҫын ҫиен тискерсен цитаделӗ.

Тӗпӗнчен чӗтренет вутпа хыпӑннӑ каҫ, 
Тӑшман чӑрсӑр сикет, юлашки хут вӑл урнӑ. 
Пуҫпапуҫ хире-хирбҫ тӑрса ҫапӑҫаҫ 
Ирсӗр вилӗмпеле аслӑ пурнӑҫ.

Ҫӗнтерет аслӑ пурнӑҫ.
Таптанать ирсӗр вилӗм. 

Ак татах ҫутатса мӗнпур пек таврана, 
Пирӗн бомбовозсен эскадрилйб 
Паттӑр тарӑн рейдран таврӑнать.

Эскадрилья килет тёнче урлӑ,
Ялавсем вӗҫтерсе.
Ҫӗнтерӳллӗн юрлаҫҫӗ пӗр юрӑ 
Ҫынсемпе моторсем.

Сивӗнми ҫӑлтӑрсем ялкӑшаҫҫё 
Тутӑхми тӳпере.
Уйӑх ҫутнӑ таса ҫӗршыа каҫӗ 
Ҫуталать чиперех.

Пурӑнма питӗ аслӑ та ирёк 
Ман тӑван ҫӗршыва.

Эскадрилйён маттур командирё 
Ывӑлне чуптӑвать.

1938.



ПУЛАС ВӖҪЕВҪӖСЕМ

Ман юлташсем ирпе тӑрсассӑн, 
Хаваслӑ юрӑ юрлама 
Пурте п&р харӑссӑн тухаҫҫб 
Ем-еш&л аэродрома.

Йӑлӑм ҫинче ун чух т&тре ҫеҫ 
Хӑймаланать те кбвелет...
Руль ум&нче к&тсе илеҫҫб 
В&сем телейлӗ х&веле.

Паха ҫерем. Часах ун тӑрӑх 
Ч&ркём&л сывлӑм сирп&тсе, 
Чупса каяҫҫ& п&р моторлӑ, 
В&ренмелли самолетсем.

Халь в&сене, ҫ&кленн&ҫем&н, 
Вылянчӑк ҫил те пулӑшать. 
В&сем, илемлб ч&кеҫсем пек, 
Тухаҫҫӗ ҫутӑ сывлӑша.



Ҫак самантра зп уҫрӑм кантӑк— 
Тӑван ҫӗршыв епле чипер!
Ирхи шавпа, ан тив, вӑрантӑр 
Шур сӑпкари ман пӗчӗк хӗр.

Тӳпе кӗрлерӗ. Тӑчӗ хӗрӗм,
Хӑй т е  пуҫларӗ кӗрлеме.
Эп ӑшӑ алӑпа ҫӗклерём 
Хамӑн ир тӑнӑ хӗрӗме.

Ак вӑл пӑхкалама пикенчӗ 
Йӗри-тавра. Ун куҫӗнче 
Ҫуталчӗ савнӑҫлӑ ӳкерчӗк, 
Хумханчӗ пӗтӗм ҫут тӗнче.

Ҫӳлти самолета курсассӑн,
Вӑл хӑйӗн пӗчӗк аллипе 
Кӑчӑк туртайрӗ пит хавассӑн, 
Пуканилле вылянӑ пек.

Унтан вӑл тытӑнчб хӑюллӑн 
Хӑлаҫланма та кёрлеме.
Ҫак самантра хам хӗрӗме 
Каларӑм эп:—Вӗҫевҫӗ пулӑн!

Ҫӗкленӗн эс ҫӳлег ҫӳле,
Вӗри чӗремҫбм, ҫил-ҫунатӑм!..

...Анчах эс ватӑ аҫуна та 
Хӑвпа пёрлех илсе ҫӳре.
1938.

КӖРХИ СӐНСЕМ
л

Кун сулхӑнланчб. Каскӑн Атӑл ҫилб 
Хӑй тбллӗнех тӗпӗртетет хирте. 
Кайӑк-хурсенӗн пысӑк эскадрилйё 
Кӑнтӑралла пӗр тикӗссён иртет.

Кайри—мала! Кайнишӗн ан кӳренбр, 
Кӑмӑлӑрпа ан хуҫӑлӑр тесе,
Сар пурҫӑн тутӑр ҫӑмӑл вӗлкӗштернён 
Вӑрман ҫинчен ӳкеҫҫё ҫулҫӑсем.

Кӗрхи калчан паха ешёл кавирё 
Ҫёр кӑкрине ҫемҫен витсе тӑрать. 
Пирӗн колхозӑн ҫамрӑк бригадирӗ 
Кӑпка хир тӑрӑх савӑнса пырать.

Ҫурӑм хыҫне вӑл ҫӗн централка ҫакнӑ: 
Сыхлан, мулкачӑ, пул кӑшт чеерех! 
Пӑшалё унӑн хӑй пекех пит чаплӑ, 
Пёрре персессӗн иккӗ вӗлерет.
2. Телей,



Утать сунарҫӑ. Шарт та шарт сикеҫҫё 
Чалӑш куҫсем—хӑравҫӑ мулкачсем. 
Пемессерен ура айне ӳкеҫҫӗ,
Куҫӗсемпе ҫухалнӑн тӗлкёшсе.

Ҫапла каҫчен куҫса ҫӳренӗ хыҫҫӑн 
Карсаксене пухать вӑл пбр ҫӗклем.
Ҫапла ӗҫлет вӑл пур ӗҫре те уҫҫӑн,
Ҫапла маттур вӑл ӳснӗ пёчӗкрен.

Мухтав сана, ӑста та паттӑр каччӑ!
Эс ӑнӑҫлӑ, таса ӗҫленипе,
Нихҫан пулман пуянлӑх леҫсе пачӗҫ 
Ман аннене колхоз машинипе.

Тӑрать анне тӗлӗннипе шалт хытнӑн.
Кӑвак ҫӳҫне кӗр ҫилё вӗҫтерет.
Кёлет тулли выртать ун хаклӑ ылттӑн— 
Тивлетлё пурнӑҫ, савӑнӑҫ, телей.

1938.



ТАТАХ МИЧУРИНҪӐ ҪИНЧЕН

Пур тӗрлё йывӑҫа та ун хӑвачӗ 
Хаваслӑн ташлаттарӗ ӳс&ртсе.
Вӑл пӗтӗҫтерчӗ, вӑл сыпса кӑларчё 
Тӗнче умне чи ӑнӑҫлӑ суртсем.

Халь акӑ ун пахчи ҫёклем-ҫӗклемӗн 
Йӑтса 'килсен чи тутлӑ ҫимӗҫсем,
Ултӑ ҫӗре посылка хатӗрлерӗ,
Унтан вӑл ҫырчё: „Хаклӑ ывӑлсем,

Сирӗн аҫу, пӗлетӗр ӗнтё, ватӑ,
Пур шанчӑкӑм ӳкет сирӗн ҫине.
Аҫу ятне ниҫта та ан ҫухатӑр,
Куҫ пек сыхлӑр ҫӗршывӑн пахчине.
и  *

Ӑҫта ҫитсен те ҫын пулӑр, пултарӑр,
Хыҫра ан пырӑр мӗскӗнӗн сӗнксе...“
Ҫапла вӑл ҫырчӗ. Шухӑш пулчӗ тарӑн.
Ҫирӗп халал пек пулчӗҫ сӑмахсем.



Анчах ӑна ҫапах та тем ҫитмерӗ. 
Ҫырла пухать, ӗҫлет вӑл васкавар... 
Щ л ҫиччӗмӗш посылка хатёрлерё— 
Сталин патне—мухтавлӑ Мускава.



ПЫЛХУРЧӖ

Фацели чечекре. Кун ҫепӗҫ, ӑшӑ. 
Пылхурчӗсем сёрлеҫҫб савӑнса.
Кунта эпир те юлташпа, пӗр хушӑ, 
Вӗсен ӗҫне сӑнасшӑн чарӑнсах.

Хуллен кӑна. Хуллен те куҫа-куҫӑн 
Пулса ёҫчен хитре чӗрчунсемпе, 
Сӑнасшӑн вёсене.

Ак пӗр пылхурчё,

Мӑшӑртатса ёҫленё хушӑрах,
Чечек ҫинчен пуҫне кӑштах ҫёклерӗ, 
Пӑртак тӑнларё, ҫаврӑнчё пӗр-иккӗ 
Йёри-тавра. Унтан татах тӑнларӗ.

Унтан вара тек чарӑнса тӑмасӑр, 
Хӑйён, ҫут хурлӑхан пек, тулса ҫитнё 
Пыл савӑтне хӗвел ҫинче илемлён 
Вылянтарса, ҫёкленчӗ сывлӑша.



Пылхурчӗ тарчё. Эпӗ пӗр чӗнмесӗр 
Юлташ ҫине ача пек пӑхса илтӗм,
Ман ӳпкелессӗм килчё юлташа.

Мӗншӗн тесен, мана чее пылхурчё,
Тен, пит сисмен те пулӗччӗ.

Вӗт, эпӗ
Юлташ пек вӑйлӑ тапаксем туртмастӑп, 
А вӑл туртать. А пылхуртне пӗлетӗр, 
Вӑл юратмасть махорка шӑршине.
1939.

ПАНУЛМИ

Аттен хавас та аслӑ сачӗ 
Таса хӗвелпе тулнӑҫем, 
Йӑл-йӑл кулаҫҫӗ, алхасаҫҫӗ 
Кӗрен те хӗрлӗ улмасем.

Кив сӑвӑпа мана пӗре • те 
Сӗнксе ларма халь ырӑ мар. 
Эп савӑнсах сада кӗретӗп 
Вӗр-ҫёнӗ сӑвӑ шырама.

Улмуҫҫисем айпе утатӑп, 
Таптатӑп вӑйлӑ курӑка.
Сад ыр сунать мана унтан та 
Кунтан та уҫӑ юрӑпа.^

Юрлаҫҫӗ кайӑксем хӗрӳллӗн, 
Улмуҫҫисем кӑшт чӗтренеҫ. 
Пӗр панулми татса эп илтӗм, 
Сулӑмлине те хитрине.



Ман ывйҫа чёр ҫим&ҫ кӗче,
Чух уҫӑ ҫимӗҫ, ёмӗрхи 
Хӑватлӑ ҫутҫанталӑк сӗчён 
Чечен те ҫирӗп чӑмӑркки.

Ҫак улмара—хёвел хӗлхемӗ, 
Ирхи янравлӑ сывлӑмсем,
Тыр ҫӑмрисем те чёрб тимӗр— 
П урте пӗрлешнӗ килленсе.

Ӑна эп халь ҫӳле ҫӗклетӗп:
—Мухтав сана, кёрен улма! 
Тантӑшсене паян чёнетёп 
Ҫак тимӗр ҫимёҫ пек пулма.

Ҫамрӑклӑха ан тутӑхтарӑр,
Вӑл пултӑр ҫирӗп те таса. 
Чӗресенчи хӗвел кӑварё 
Хаваслӑн тӑтӑр выляса.

1938.



ЛИРИКАЛЛӐ ИР

Йӑлӑм ҫинчи ҫӑра та кӑсӑк,
Шур мамӑк пек шур тӗтререн 
Хӗвел тухать таса та пысӑк, 
Ӗнерхинчен те хитререх.

Тухсассӑнах, чупать вӑл хыттӑн, 
Мӑн Атӑл тӑрӑх ҫиҫёнет. 
Ытарайми хаваслӑ ылттӑн 
Сапать тӑван хула ҫине.

Хӗвел ҫапла кӑмӑл тунишӗн 
Каҫса кайсах хёпӗртесе,
Йӑл-йӑл кулса тӑраҫҫӗ йышлӑн 
Кервен ҫуртсен кантӑкӗсем.

Пуҫланчӗ кун. Анчах ытла та, 
Ҫулахи каҫ ытла кӗске. 
Пыратӑп, кантӑка уҫатӑп 
Эп, ҫӗрӗпе куҫ хупманскар.



Ручка хуратӑп. Халё ҫитӗ. 
Вӗри сӑввӑм, тек ан кӗрле!
Ҫак иртнӗ ҫӑлтӑрлӑ каҫ витӗр 
Эп вӗҫнӗ Чкаловпа пӗрле.

Эп вӗҫнӗ пӑрлӑ полюс урлӑ, 
Эп сикнӗ парашютпала. 
Ҫилҫунат сарчӗ манӑн юрӑ, 
Татах вӗҫтерчӗ малалла.

Халь акӑ кантӑка уҫсассӑн, 
Ман пӗчӗкҫеҫҫӗ пӳлӗме 
Хӗвелӗ чупса кӗчӗ ассӑн, 
Манӑн ёҫе тӗрӗслеме.

Килех, хӗвелём, сӑвӑ хатӗр, 
Ч ӗре  те канчӗ ман лӑпах. 
Ҫӗршыв умне ҫак ир тухатӑп 
Тӳр кӑмӑллӑ ҫӗн сӑвӑпа.

1938.



Тулли хаваслӑ ҫуркунне— 
Ҫут ҫӑлтӑр ҫутнӑ ҫӳлӗ 
Тӳпе хуллен хумханнине 
Эс астӑватӑн нулӗ?

Тулли хаваслӑ ҫуркунне 
Щур лили сарнӑ кӳлӗ 
Йӑлтӑртатса чӳхеннине 
Эс астӑватӑн пулё?

Тулли хаваслӑ ҫуркунне 
Сан куҫ пек илӗртӳллён 
Ҫӳлтен ҫут уйӑх пӑхнине 
Эс астӑватӑн пулӗ?

Тулли хаваслӑ ҫуркунне 
Ҫыруллӑ ҫӑмӑл ҫулҫӑ 
Тӳлек ҫилпе чӗтреннине 
Эс астӑватӑн пулӗ?



Анчах мӗскершӗн, хбл ҫитсен, 
Мана манса хӑвартӑн?
Эп внтб ывӑнтӑм кбтсе—
Санран ҫук пёр хыпар та.

1938.



* **

Уҫ сывлӑм сыпнӑ ҫулҫӑ 
Хуллен вылянӑҫем, 
Уйӑрӑлми тӗл пулчӗҫ 
Таса куҫӑмӑрсем.

Мана чи ырӑ туртӑм 
Тӑратрӗ сан умма.
Сан куҫӑнта эп куртӑм 
Ҫитес кунҫулӑма.

Телейлё, тараватлӑ 
Пулма ёмӗрлӗхех 
Санпа сӑмах эп татрӑм, 
Ултавсӑр ман чӗлхе!

1938.

Чӳрече карри ҫӳхе те,
Сар хӗр сӑнӗ курӑнмасть. 
Ӗнтӗ эп кунта ҫӳретӗп 
Виҫӗ ҫул та ҫирӗм каҫ.

Эп килетӗп, эп пӑхатӑп 
Ҫутӑ кантӑксем ҫине.
Виҫӗ мӑшӑр шекрен атӑ 
Пӗтрӗ ҫакӑ хёршёнех.

Анчах халь ак ҫӑмӑл ҫил те 
Тӑрӑхланӑ пек вӗрет. 
Шухӑшларӑм, купӑс илтӗм—• 
Ултӑ планкӑ, икӗ рет.

Купӑса вылятнӑҫемӗн 
Ҫаврӑп, терём, ҫав хӗре. 
Икҫӗр ҫитмӗл ҫичё ҫемӗ 
Эп вёрентӗм йёркерен.
46

Колхоз каҫӗ ҫутӑ питӗ,
Пӗр тӑсатӑп купӑса.
Манӑн ҫамрӑк чӗре витӗр 
Юрату ҫӳрет чупса.

Ҫавӑнпа-мӗн ҫутӑ каҫӗ 
Ерипен хумханнӑҫем 
Манпала п&рле юрлаҫҫӗ 
Паллӑ композиторсем.

Юрӑ, юрӑ ҫилҫунатлӑ,
Вӑл инҫе-инҫе вбҫет, 
„Яблочкӑран“ пуҫланать те 
Паянхи куна ҫитет.

Чӗрепе выртса тӑсатӑп, 
Шар кӳрет&п купӑса.
Анчах ку тӗлте сасартӑк 
Кантӑк кайрӗ уҫӑлса.

Сывлӑш пётрӗ, чӗре сикрӗ, 
Алӑсем те хытрӗҫ ман... 
Пӗччен мар, куратӑп, иккӗн 
Кулкалаҫҫё кантӑкран.

Пӗр сӑмах та чӗнеймерӗм, 
Купӑс ӳкрӗ алӑран... 
Чип-чипер красноармеец 
Хёрпеле пёрле ларать.



Эпё кайрӑм урам тӑрӑх 
Лӑпкӑ ӳкӗт шыраса. 
Сывлӑш уҫӑ, тӳпе тӑрӑ, 
Ҫӑлтӑреем те тап-таса...



* **

Ҫӗрӗ-ҫӗрӗпеле куҫсем манӑн— 
Умӑмри кӑвак кантӑк ҫинче.
Эп унта, юратса ӑсран кайнӑн, 
Сан сӑнна ӳкеретӗп ҫинҫен.

Ӳкеретӗп, ҫыратӑп, шӑлатӑп, 
Чӗре кӗтнӗ ӳкерчёк тухмасть. 
Ҫурхи каҫ илӗртӳллӗ ытла та, 
Ытла канӑҫсӑр-ҫке ҫурхи каҫ.

Анчах ман чбрӗм ыйӑхсӑр куҫӑм 
Ҫуталса-ҫуталса пынӑҫем,
Эс кула пуҫлан ӑшшӑн та уҫҫӑн, 
Сан тавра—нивелми ҫӑлтӑрсем.

Эс кулан. Эп сана тин ҫухатмӑп. 
Эп ҫухатмӑп сана виличчен.
Сан сӑнна эп ӳкерӗп, ҫак кантӑк 
Хӗрнипе ирӗлсе кайиччен.

1939.

* **

Эс кулан. Сан ҫинче ҫут пуҫкӑшӑлб—■ 
Ҫӑлтӑртан шӑрҫаланӑ ука.
Сан пекки,— сан куллу епле ӑшӑ!— 
Таврара, тусӑм, урӑх ҫуках.

Эс кулан. Сан, кӑлкан пек вылянҫӑ 
Ҫӳҫӳ лӑпкӑ хумпа пӑлханать.
Ҫав хумра, эпӗ куртӑм, пытанчӗ 
Ҫӑлтӑр— йӑл!—ҫутатса кӑлкана.

Эс мана, пӗтӗм ырӑ малалӑх 
Сӑн-питне уҫнӑ кулӑпалан— 
Маҫтӑртан чӑн художник пулмалӑх 
Кӗҫӗр патӑн хӑюллӑ талант.

Эп туятӑп: малалӑхӑм кӗҫӗр,
Путарса мӗнпур пек тӑлӗке,
Кӑкӑра, ҫурхи сывлӑш пек, кӗчӗ, 
Юнпа ӑшӑнчё ӗмӗрлбхех.
50



Эп курап: улӑхсем, хирсем тӑрӑх 
Килет ӗмёр п ^ ш а н  ҫутӑ ир.
Эп паян ҫак малалӑхшӑн тӑрӑп 
Санпала, уй-хирти бригадир!

1939.



Хумханнӑ мамӑк пӗлӗт витбр 
Чӗкеҫ пек ҫӑмӑллӑн ҫиҫсе, 
Чарусӑр ҫуйкӑн истребитель 
Тӑвать тёлӗнмелле ӗҫсем.

Аялалла пӗр ывтӑнать вӑл, 
Тепре каять ав, ҫӳлелле.
Вӑл ҫиҫём пек вӗри ҫунатлӑ, 
Чбри те унӑн ҫиҫ&мле.

Ҫиҫет тӗнче талккишӗ урлӑ; 
Ҫав тёпсӗр ҫутҫанталӑкран 
Сунать пире телейлӗ пурнӑҫ, 
Тӑмшансене—хура тӑхлан.

Мухтав сана, ҫёршывӑн чапӗ! 
Мухтав хӑюллӑ каччӑна!
Ман ҫуммалла савни, ача пек, 
Твмле пит ӑшшӑн лӑпчӑнать.
№



Ан лӑпчӑн, тусӑм, ан шиклен эс, 
Вӑл пирбн—тӳрё ӑраскал.
Ана ҫулпуҫ алли ҫёкленё,
Вӑл пирӗн пурнӑҫшӑн васкать.

1939.



ДЕКАБРЬПЕ ИЮЛЬ

Декабрь каҫӗ йӑлтӑр-йӑлтӑр 
Хрусталь сапсан пирӗн ума,
Эп хатӗрччӗ ҫӳлтен ҫут ҫӑлтӑр 
Илсе сана кӑмӑл тума.

Йблтӗр айне ӳкен шур уйӗ 
Выртсан тӳлек те шӑппӑнах,
Сана ҫӳлтен тулли ҫут уйӑх 
Эп хатёрччӗ илсе пама.

Санпа эп каҫсерен ҫӳренӗ 
Уй тӑрӑх ҫӑмӑл йӗлтӗрпе.
Санпа эп юратма вереннё,
Пӑлханнӑ шухӑ чӗрепе.

Ҫут йӗлтӗрсем шав шунӑ, шунӑ— 
Шур уй—вӑрман, шур уй—вӑрман... 
Уй варринче сана чуптунӑ,
Тута ҫапах та пӑрланман.
54



Хӗллеччб... Ю рату вӗриччӗ... 
Анчах мӗскер, мӗскер тӑвас, 
Хӗрӳллӗ июльре тӑм илчӗ 
Пирбн чечен юратӑва?

Эп уншӑн утнӑ ҫӗршер ҫухрӑм 
Ахаль мӗн кайрӗ харама...
Пӗр чаплӑ йӗкӗт килсе тухрё 
Эпир ҫӳренӗ урама.

Яштак пӳ-си... Таса сӑн-пичб 
Туллин кулать калаҫнӑҫем.
Паха тумтир, сенкер петлица, 
Вӗсем ҫинче— ҫут кубиксем.

Ман шанчӑка килсе пётерчӗ, 
Шухӑшлаттарчӗ хыттӑнах,
Аван ача, маттур вӗҫевҫӗ— 
Мухтавлӑ аслӑ лейтенант.

Ак вӑл ман савнипе хавассӑн 
Кӗрсе ҫухалчӗ садалла.
Антив, ӗнтӗ... хам хӗр пулсассӑн, 
Хам та ӑнах юратмалла.

Юрать, эп пӑрӑнӑп, эп утӑп... 
Антив, ҫӳреччӗр илӗртсе 
Петлицӑсем ҫинчи ҫап-ҫутӑ, 
Кӗҫ-вёҫ вӗҫес пек, ҫунатсем.



Эп тарӑхмастӑп. Кӑмӑл ырӑ. 
Юрать, халь ҫӳрӗп пӗр пбччен. 
Туя чӗнсен, хавассӑн пырӑп, 
Туйра эп ташлӑп ӳкиччен.

Шетех ҫухалмӗ ман вӑй-халӑм. 
Хама валли х&р тупӑп-ха...

...Ачӑр пулсан, пырса ыталӑп, 
Сиктерӗп хыттӑн утьӑкка.

1938.



Каҫ ман ума эс, хӳхӗм тантӑш, 
Лартса хӑвартӑн чечексем.
Анчах ирччен чӑл шурӑ лантӑш 
Шывра хуралчӗ йӳҫӗхсе.

Вара сана эп кӑшт салхуллӑн 
Ӳкӗтлесе яланхи пек,
Тулли хире ҫавӑтса тухрӑм 
Тӳлек пахча алӑкӗпе.

Хире савса алпа кӑтартрӑм, 
Кӑтартрӑм ешёл вӑрмана:
Ҫут ир сывлать мӗн пек хӑватлӑн, 
Мӗн пек туллин вӑл хумханать!

Чечек мӗнле пӑхать хӑюллӑн,
Сана мён пек вӑл илёртет!
Анчах ан тив 'ӑна, ан уйӑр 
Сёткенлӗ, сывлӑхлӑ ҫӗртен.



Ан тат ӑна эс, шухӑ тусӑм, 
Тытса ан ларт сив стакана, 
Унта часах пуҫне вӑл усӗ,— 
Стакан ҫеҫки ултаӑ кӑна.

Ачалӑхсем тек иртсе кайрӗҫ, 
Ҫӗн сасӑ кӗчӗ ман юрра. 
Пӳртри стакан чечекне мар, : 
Тулли чӗр пурнӑҫа юрат.



ПӖР ХӖРЕ

Иртсе пынӑ чух ялан та, 
Акӑш-макӑш, темӗнле,
Эс пит тӗмсӗлсе пӑхатӑн 
Манӑн кантӑк еннелле.

Щуххӑн ярӑнса утатӑн, 
Йӑлтӑратӑн хуллен ҫеҫ.
Эп ҫак сӑвӑпа ларатӑп 
Ешӗл фикус ум&нче.

Рифмӑсем ак йӗркешерён 
Тӑкӑнаҫҫё хут ҫине.
Эп куратӑп эс мёскершӗн 
Ҫапла шуххӑн утнине.

Эп сан шухӑшна туятӑп, 
Ӑнланатӑп пӗтӗмпех,
Эс пӑхатӑн, май шыратӑн 
Тёл пулма ман куҫсемпе.



Анчах эсб ан та тӗмсёл, 
Ан та пах халь ман ҫине. 
Иртсе кай эс тбртёнмесӗр 
Манӑн мирлё ҫемьене.

Ан выля та, ан сар сӗрбм, 
Пуҫӑма тин ҫаврас ҫук. 
Ман юратнӑ хаклӑ хбрӗм 
Сӑпкара ярнать чуччу.

1938.



Ӑҫта кӑна вёри ёҫ пултӑр,
Унта ҫёклен эс ял-йыша,
Унта эс ҫыхнӑ хёрлӗ тутӑр 
Хӑмач ялав пек ялкӑшать.

Ӑҫта кӑна ҫитетӗн эсё,
Унта тӗнче илемлӗрех,
Унта чӗрепеле ёҫлеҫҫё,
Унта ӗҫе те чун кӗрет.

Ӑҫта туллин тулса выртать ҫӗр, 
Мӑнаҫлӑн хумханать тырри,
Унта эс ҫирӗп председатель— 
Колхозӑн ҫулӑмлӑ чӗри.

Ҫампа паян сана мухтасшӑн 
Пуҫларӑм ҫакӑ сӑввӑма.
...Иртнӗ кунсем ҫине пӑхсассӑн, 
Унта куҫҫулӗ сахал мар.

ТАНТӐШ ХӖР



Хӗвелсӗр, тӗксӗм тӗнче тӑрӑх 
Тупӑ сасси ӳленӗ чух,
Пёр ҫултискер, эс юлтӑн—тӑлӑх, 
Тӑван аҫу сан пулчӗ ҫук.

Ҫак хуйӑхра вара аннӳн те 
Вёри, тӑварлӑ куҫҫульпе 
Чи хаклӑ куҫ ҫутийӗ сӳнчё, 
Юлашки ҫӑлтӑр сӳннӗ пек.

Чӳречерен сив ҫил вӗретчӗ,
Пӗр вӗҫсёр йынӑшса ҫинҫен.
Эс кунӗ-кунӗпе йӗреттён 
Хӗрӳсӗр кӑмака ҫинче.

Телей тени мӗскер иккен вӑл,— 
Ӑна кӗтмен эс пӗлессе...
Курман куҫпа аннӳ тинкернё 
Малти пӗр тёксӗм кӗтессе.

Вӑл чун тытмалӑх ҫӑкӑр ыйтнӑ 
Хӑйӗн ултавлӑ турринчен. 
Тискер тӗнчен асапӗ выртнӑ 
Ун хӑрӑк хулпуҫҫи ҫинче.

Сире илтмерӗ чӗмсӗр турӑ, 
Памарё ҫӑкӑр чӗллисем.
Анчах та пӗтӗм ҫӗршыв тӑрӑх 
Ҫил-тӑвӑл кайрё кӗрлесе.

Вӑраннӑ халӑхӑн хӗвелӗ 
Ҫӗкленчӗ пысӑк та таса.
Сирӗн пӳрте этем телейӗ 
Ҫав кун ҫеҫ кӗчӗ ҫуталса.

Тасалчӗ тӗтӗм, тар шӑрши. 
Ҫухалчӗ ӗмӗрсенӗн терчӗ.
Сана чипер пӑхса ӳстерчӗҫ 
Комсомолпа тӑван ҫӗршыв.

Ялти ҫынсем шалт тӗлӗнетчӗҫ: 
Ялан та ҫӗрӗ-ҫӗрӗпе,
Пӗр сирӗн пӗчёк чӳрече ҫеҫ 
Ҫунатчӗ чёрёп куҫӗ пек.

Тайлӑк сётел ҫине пуҫ тайнӑ — 
Лараттӑн Ленин томӗпе.
Ҫапла эс ҫирёп ӑс пуҫтарнӑ 
Утмашкӑн пурнӑҫ ҫулёпе.

Пуҫра сан ялкӑшса вӑраннӑ 
Пӗр ҫивчӗ ӗмӗт те пӗр шут: 
Иӗркеллё пурнӑҫ—вӑл ялан та— 
Кӗрешӳ.

Санра ҫак шухӑш ӗмӗр чӗрӗ,
Эс ҫитӗнтӗн кӗрешӳре.
Эс, халӑхӑн хӑюллӑ хӗрё,
Пит пысӑк хисепре ҫӳрен.



Ӑҫта кӑна вёри ёҫ пултӑр, 
Унта ҫбклен эс ял-йыша, 
Унта эе ҫыхнӑ хӗрлб тутӑр 
Хӑмач ялав пек ялкӑшать.

1938.



АМӐШӖ

... Эрне кӗрлерё.
Ҫаплипех паян та 
Асар-писер хӑватлӑ ҫил-тӑман,
Йӑвасӑр кайӑк пек,

пӗр лӑпкӑ кантӑк
ҫине пыра-пыра

йёркесёр ывтӑнать.

Вӑл тапхӑр-тапхӑр тулхӑрать хаяррӑн, 
Унтан сасартӑк ӳлеме пуҫлать...
Анчах та карчӑк тулалла пӑхмарӗ, 
Унсӑрӑнах ун кӑмӑл хуҫӑлать.

Ун, ват йёлме турачӗсем пек, хӑрӑк 
Пӳрнисем ҫеҫ 
Ӗҫ майӗпе ансат 
Чупаҫҫӗ
Вӗҫӗмсӗр ачаш ҫип тӑрӑх,
Шур ҫӑмхана хуллен вылянтарса.
3. Телей.



Ҫӑмха вылять. Вӑхӑт шӑвать салхуллӑн, 
Пуҫланнӑ шухӑш вёҫсӗр сӳтёлет. 
Чарусӑр ҫил ҫунаттипе пӳрт урлӑ 
Сиксех ҫапать,
Кӗресшӗн пӳртелле.

Хӑш чух ҫапла ӗҫле-ӗҫле ырсассӑн,
Ват кинеми хӑй ҫӑмхине юри 
Туртӑнтарать.
Ун хыҫӗнчен пит ассӑн 
Чупса пырать ула кушак ҫури.

Нумай пулмасть, нумай пулмасть вӗсем 
Ик ывӑл—ик кушак ҫури пӗрле, 
Урайёнче ахӑлтататчёҫ тем пек, 
Иӑваланса ӳпне те месерле.

Вӗсемшён ҫукчӗ кавсӑлнӑ кичемлӗх, 
Вӗсем пӗлместчёҫ тёксӗм тӑлӑха.
Амӗш куҫҫулё те ун чух вӗсемшӗн 
Имшер пит тӑрӑх юхнӑ кӑлӑхах.

Ҫапла вёсем пурнӑҫалла ҫёкленчӗҫ. 
Ӑнчах та амӗш чёрине касни 
Иртсе каймарӗ. Вунултта ҫитсессӗн, 
Вӗҫейсе тухрё йӑваран асли.

Ӑҫта халь вӑл, ҫак хӗллехи ҫанталӑк 
Чӑрсӑрланса кёрленё хушӑра?

Пурнас килте ҫав, карчӑк савӑнмалӑх, 
Пӗрле пулсан, хӑйне те ӑшӑрах...

Ав кӗҫӗнни те, кӑшт апат ҫыртать те, 
Ӑшӑ килтен тухса каять ирех.
Тӑван ялти хисеплӗ председатель—
Вӑл пӗтӗм халӑх ӗҫӗпе ҫӳрет.

Чупать ҫӑмха.
Ҫапла »тем калавё
Хуллен хӑй маййӑн пынӑ вӑхӑтра
Пӳрт алӑкӗ яри уҫӑлса кайрӗ:
—Анне, апат антар-ха хӑвӑртрах!..

Хайхи ку аслӑ председатель ҫитрӗ.
—Мёншӗн юлан кун пек пит ҫӗрлене?— 
Тесе ун амӑшӗ йӑвашшӑн ыйтрӗ,
Унтан тӑчӗ апат хатӗрлеме.

—Ӗҫсем вӗри, анне.
Анчах та эсӗ
Ҫак ради-музӑк ырлӑхӗпелен,
Айван ҫын пек, усӑ курма пӗлмесӗр, 
Ларатӑн пуль пӑшӑрханса куллен?—

Ак ывӑлӗ тем пӑрчӗ те тем турӗ. 
Каларӗ вӑл:—Вӗрен, анне, вӗрен!— 
Унтан вара темле илемлё юрӑ 
Илтӗнсе кайрӗ хут варинкерен.



Пӳр-те чун кӗчё.
Кёрт айне пытаннӑ
Этем йӑви Мускав кӗввипеле
Тулса ҫёкленчё.
Кинеми лӑпланнӑн 
Вырнаҫса ларчӗ ӑшӑ тӗпеле.
Вӑл тёлёнет.

Сӑмах чӗнмест вӑл урӑх.
Пӗр ӑнланмасӑр шӑппӑн хёпёртет. 
Мёнле хӑват ҫӳрет вӗт тёнче тӑрӑх, 
Ӑҫтан, ӑҫтан тупать вӑл ҫак пӳрте?..

Шӑпланчё музыка.
Ак касеӑн-кассӑн
Этем сасси пуҫларё вӑркӑнма.
Кун пек тӗнче илтӗнмелле мӑн саслӑ 
Ҫын пулнӑ ӗлӗк халлапра кӑна.

Халлапсене ун ачисем пит хапӑл 
Итлетчёҫё ларса йёри-тавра.
—Чим-ха, анне, тӑхта, ку пирён Павӑл, 
Вӑл калаҫать, ав, аслӑ Мускавран.

„... Инҫе-инҫетри Хӗвелтухӑҫёнчен 
Нарком чёнсе илчӗ пире.
Эпир ҫӗршывӑн чапЛӑ летчикёсем 
Пултӑмӑр паян Кремльре.

Сталин юлташ саламларё пире, 
Ворошилов кашнине алӑ пачб.
—Вӗҫтбр,—терё,—ҫӳлӗрен ҫӳлерех 
Ҫӗршывӑн хӑватлӑ хӑлачӗ.

Аслӑ атте Калинин пире 
Орденсемпе кӗтсе илчё.
— Эсир,—терё,—инҫетри чикёре 
Пулӑр татах та ҫивчё.

Аслӑ ҫулпуҫӑн кашни сӑмахне 
Пултӑмӑр питӗ те хапӑл.
Эп калаҫатӑп, илтетён-и, анне,
Эпӗ—сан ывӑлу, Павӑл...“

Сӑмах лӑпланчӗ. Амӑшӗн сасартӑк 
Пуҫланӑ ёҫӗ тӑкӑнчӗ ҫӗре.
—Зй, пӳлёх, ҫылӑхран хӑтартӑр, 
Чӑнах-и ку, е тёлсёр тёлёкре?—

Вара ун лӑпкӑ куҫӗнчен
Тӑп-тӑрӑ, 

шултра тумлам,
Хӗвел пек ерипен 
Шуса тухса,
Ун типшӗм пичӗ тӑрӑх 
Ҫуталса анчё,
Кивё вар пек вӑрӑм 
Кунҫул хӑварнӑ ватлӑх йӗрёпе.



Таса тумлам.
Вӑл пӗтӗм иртнӗ*пурнӑҫ 
Пӗтёҫтерӑвӗ.
Ҫав тумлам ҫине 
Ҫамрӑккисен вӗри пуҫӗсем урлӑ 
Пулас ҫут ир хӗлхемӗ ҫиҫӗнет.

Ҫӗршывӑмӑр!
Ӑна виҫме мӗн ҫитӗ?
Тух-ха пӗр вӗҫӗнчен тепёр вёҫне!
Пёр сӑвӑ-юрӑ та, юр, пӗр ҫил те,
Пбр ҫил-тӑман та ҫитес ҫук виҫме.

Анчах кунта халь ҫухалмасть пӗр лапӑ та, 
Кӗрт айёнче е тёксӗм тӗтрере.
Кашни юр хывнӑ инҫетри Елабуга,
Кашни этем йӑви, кашни чӗре 
Телей тупать хӗвеллӗ Кремльре.

Кашни кётес, нашни ӳт илнӗн ҫыхӑннӑ 
Мускавпала, ҫулпуҫӑн чёрипе.
Ман кинеми те ак утма тин тытӑннӑн 
Ура ҫине ҫӗкленчё ерипен.

1936—38.

ТРАКТОРИСТ ВИЛӖМӖ
Вӑтӑр иккёмӗш ҫул.
Кёрхи ҫӑлтӑрсӑр каҫ.
Кёрхи тарӑн ҫӗртме—парти панӑ задача. 
Чёмсӗр йывӑҫ—

вӑрман хёрринчи катӑркас. 
Шавлӑ трактор.
Унта тракторист—шиксӗр каччӑ.

Хурҫӑ ут вӑйлӑн паттӑрланса тулхӑрать, 
Ашёнче ун—хаяр вут-кӑвар, чӑрсӑр ҫулӑм. 
Уй-хир урлӑ, каҫ урлӑ утса вӑл пырать, 
Юмахри улӑп пек ҫӗнтерӳллён, хӑюллӑн.

Пёр гигант— трактор пек ҫаврӑнать паттӑр
каҫ.

Трактор шавё ӳсет.
Чӗтренет ҫёр талккишӗ.
Анчах лӑпкӑ вӑрман хёрринчи катӑркас 
Темёскер пытарать,—

мӗн амак, мӗн шалчи-ши?..



Фонарьсенён ҫути ннҫете ывтӑнать.
Тракторист кунта нимӗн, пӗр нимӗн сисмерб... 
Катӑркас ҫатӑртатрӗ иккен хыттӑнах,
Сиксе тухрӗ унтан виҫӗ йбкбт тискеррӗн.

Вӑл туймарӗ...
Хыҫран унӑн пуҫб ҫине
Выҫӑ кашкӑр асавӗ пек тӑрӑнчӗ пуртӑ.
Этем ӳкрӗ.
Машина вара пӗчченех
Утса кайрӗ, хӑй пёлнб пек, тёттём каҫ урлӑ.

Анчах урнӑ тискер кайӑксем хашкаса 
Хуса ҫитрёҫ тапса утакан трактора та,
Унӑн, кӑнтӑр хӗвелӗ пек, ӑшӑ, таса,
Ҫутӑ куҫёсене пуртӑпа йӑлт аркатрӗҫ.

Паттӑр улӑп ҫавах чарӑнмарӗ утма.
Вӑл пырать, суккӑрскер,

вӑл хашкать—чӗрӗ хурҫӑ. 
Кулаксем тӑвӑнсах кӗрешеҫҫӗ унпа, 
Каскалаҫҫӗ, ҫапаҫҫӗ, ватаҫ хёрхенӳсёр.

Кӗрхи каҫ тӗпёнче пӑтранать класс вӑрҫи, 
Икӗ вӑй хире-хирӗҫ ҫёкленнё пӗр харӑс. 
Ҫапӑҫсан-ҫапӑҫсан, хай тискер виҫӗ ҫын 
Трактора вӑрманта вӑкӑр пек хупӑрларёҫ.

Кӗрхи каҫ чёмсёрленчӗ.
Шӑпланчӗ тӗнче.
72



АкЭ трактор бакне каеса уйӑрчё пуртӑ.
Ырса ҫитнб вӗри урхамах чӗринчен 
Тапса тухрӗ краҫҫын,
Сӳнчӗ чӑрсӑр сатурлӑх.

Ҫак вӗри краҫҫына тискерсем пӗтӗмпех 
Тракторист ҫине сапрӗҫ.
Ҫбкленчё чёр ҫулӑм.
Кулаксем васкамасӑр, хура тӗтӗм пек, 
Лӑпчӑнса, пытанса сапаланчёҫ ҫӗр ҫуммён.

Кӗрхи каҫ тӗпӗнче ҫунса юлчӗ этем. 
Нумайччен авкаланчё сенкер кӑвак ҫулӑм. 
Трактористӑн кӗлне кӗрхи ир ерипен 
Ҫӑмӑр явлӑкёпе витсе хучӗ салхуллӑн...

...Халё ак ҫуркунне 
Уй-хирте—ҫураки.
Унта халӗ ӗҫлет ҫӗнӗ ҫын, ҫӗнӗ трактор. 
Асӑмри хаклӑ тус,
Эс ӑна курма кил,
Вӑл мӗн пек ҫёнтерӳллӗ,
Мён пек вӑйлӑ паттӑр!

Шухӑ купӑсҫӑ, тухчё кулса,
Кунта сансӑр 
Урамсем тунсӑхлаҫҫӗ,
Хурланаҫҫё хӗрсем.

И лсе тух купӑсна,
Ирбк юрӑ шӑрантӑр, ^
Кӳршӑри ялсене хыттӑн кёвёҫтерсе.

Анчах ҫук...
Пёр хирти трактор ҫеҫ чарӑнусӑр 
Янратать ҫурхи ҫӑлтӑрлӑ ҫутӑ каҫа.
Унта халь манӑн ҫёнӗ юлташ, ҫывӑх тусӑм, 
Ыранхи куналла ҫак каҫ урлӑ каҫать.

Ҫакӑ пирӗн тупа, пирӗн вӗҫӗмсёр юрӑ, 
Пир&н вилёмсӗрлӗх, пирён шанчӑклӑ ҫул. 
Малтанхи тракторист малтанхи утӑм турӗ, 
Ҫакӑ пулчӗ кулакшӑн—
Хаяр ҫапӑҫу.

Малтанхи пулассин вӑрлӑхне тухса акрё. 
Акӑ халь тул та ҫутӑлчё. Эп юррӑма,
Ҫил ҫинче вӗҫтерсе,

ыранхи аслӑ Агро- 
Хулана ак кӗретӗп, чупап урампа.

Килчӗ ир. Иртнин ҫӑлтӑрсӑр каҫӗ 
Хыҫа юлчӗ.
Ҫӗн ир тулать ҫӗн ӗмӗтпе.
Чи илемлӗ хӗрсем фермалла ав васкаҫҫё, 
Хёвеле хӑналасшӑн вӗсем ӑш сётпе.



1930 ҫул
Анна Михайловнӑна

I
Пирён ялсемӗр пулнӑ тӗттём...
Умри кунҫул ҫути ҫинчен 
Ҫамрӑксене вӑл вӗрентетчӗ 
Вӑрӑм хӗлти улахсенче.

Шӑхранӑн тарӑн юрӗ айӗн 
Янтратчӗҫ ҫӗнё юрӑсем.
Комсомола ҫав хӗл чылайӑн 
Кӗрсе вӑй илчӗҫ ҫамрӑксем.

Кунта тата пӗччен те хӑрӑк 
Хуҫалӑха юсас тесе,
Тӑван ҫулпуҫ кӑтартнӑ тӑрӑх 
Колоз турӗҫ ӗҫҫыннисем.

—• Ӗҫленӗ, хытӑрканӑ выҫӑ,—
Ҫитет! шалт пӗтрӗ вӑй-хӑват.— •
Ҫак шухӑшпа чухӑнсем пычёҫ 
Вӗри те шавлӑ пухӑва.



Анчах ку вӑхӑтра ял тӑрӑх 
Ҫӳренб сӑтӑрлӑ элек:
„Колхозшӑн, ял-йышсем, ан тӑрӑр, 
Колхоз тени вӑл пӗтмеллех...“

Таҫтан тухса ҫак ирсӗр сасӑ 
Саланнӑ килӗрен киле...
Анна малтан пӗр шарламасӑр 
Сӑнанӑ, тӗшмӗртнӗ хуллен.

Анна чухланӑ, сиснӗ, курнӑ,
Вӑл туйнӑ: инҫе мар тӑшман. 
Чукмар таврашӗ шӑппӑн урнӑ, 
Чукмар таврашӗ ҫывӑрман.

Чукмар таврашё шӑрчӑкланнӑ, . 
Кунта ҫуралнӑ ирсӗр сас.
Чукмар таврашӗ канашланнӑ, 
Чӳречине—шалтан шӑналӑк,
Тултан улӑм кӗҫҫе карса...

Хай кашкӑр ятлӑ тискер кайӑк 
Юна таҫтан тавҫӑрнӑ пек,
Мён пуласне ӑнланнӑ лайӑх 
Ялти кулак хӑй сӑмсипе.

Шӑршланӑ вӑл, ӑнланнӑ, туйнӑ:
Ун айёнчи сӗтеклӗ ҫӗр 
Епле сиксе вӗренӗ, шунӑ,
Епле кисреннё вӑл кёҫӗр.
76



Тӑшман Ҫапах та ӗмӗтленнӗ 
Тытса чармашкӑн ҫав ҫӗре.
Хирӗҫ тухма вӑл хатӗрленнй 
Кӗҫӗр тесессён кӗҫӗрех.

Тухса вӑл кӑтартма шутланӑ 
Хӑйӗн тискер вӑй-хӑватне.
Пур хурӑнташӗ, пур тӑванӗ 
Пуҫтарӑннӑ Чукмар патне.

Каҫсем тёксӗм. Каҫсем хускавлӑ. 
Кашни юпа, кашни мӗлке—
Сӗм тӗттӗмре пӗлместён—кам вӑл?— 
Тухса тӑрать тӑшман пекех.

II

Пӗр ир ҫапла Анна васкавлӑн 
Урампала иртсе пырать.
Правлени умӗнче тем халӑх 
Иёркесёр кӗрлесе тӑрать.

Анна илтет:
— Пулмарӗ, ҫитрӗ!
— Ҫук ёҫ тухмасть колхозпала!
— Кӑшт пурӑнсах чёрене витрӗ!
— Саланмалла!
— Салатмалла!..



Анна курать:
Кун пек хаяррӑн 
Кӑшкӑрашаҫҫӗ пурте мар.
Кунта хайхи Арҫук Чукмаров 
Ярать иккен хура тымар.

Тулта тек чарӑнса тӑмасӑр,
Анна кӗрет правленине.
— Мӗскершӗн лашана памастӑр?- 
Кунта та сасӑ илтӗнет.

Ӑҫтан ял-йыш капла ҫёкленнӗ? 
Мӗншӗн кӗрлет вӑл ҫилленсе? 
Эртелпе ҫырнӑ заявлени 
Выртать чӑлах сӗтел ҫинче.

Варланчӑк хут. Ӑна тёрленӗ 
Йӗри-тавра алӑ пусса:
„Сывпул ӗнтё, ырӑ правлени, 
Эпир тухатпӑр колхозран...“

Анна хута тытса вуларӗ,—
Кам ӗҫӗ—йывӑр мар пӗлме. 
Палларё вӑл кунта— кулакӑн 
Сайра та сарӑхнӑ шӑлне.

Хут татӑкне калла вӑл хучӗ, 
Ӑшне тем кӗчӗ ҫӗҫӗ пек.
Унтан ун хаярланнӑ куҫӗ 
Тӗлпулчӗ предӑн куҫёпе.

— Мӗскер тӑватӑн, мӗскён, эсӗ? 
Мӗскер ашак пек пӑхкалан?— 
Аннан куҫне леш тӳсеймесӗр 
Пуҫне пӑрать айӑккалла.

Пуҫне пӑрать те тем хӑй тӗллён 
Ирсӗр усал сӑмах калать.
Хӑй ҫилӗллӗ, кӑвак те хӗрлӗ,— 
Мӑк хушшинчи хӑнкӑлалла.

Ҫак вӑхӑтра Аннан алли те 
Сӑркӑлтатса каять хытах.
Вӑл хӑй сисмесӗр— кам валли-ши? 
Сулмаклӑ пресс-папье тытать.

— Сутӑнчӑка мӗнле чӑтать ҫӗр?— 
Анна пур ҫилёпе ыйтать.
Кунта курать вӑл: председатель— 
Чукмаров ӗшкӗртнӗ йытах.

III
Тӑшман—чее те сӑхӑ тилӗ 
Шалах-мӗн кӗнӗ хӗсӗнсе...
Тӑрса юлать шӑп виҫӗ килӗ 
Кёҫӗн Шӑхран колхозӗнче.

Анна вара, тек чӑтаймасӑр,
Ӗҫе хӑй аллине илет.
Виҫӗ килпе ӑна пӗр саслӑн 
Суйлаҫҫё председатӗле.



Ӑҫтан пуҫлас? Шухӑшламашкӑн 
Аннан халь вӑхӑт мар питех. 
Вӑл инкесен йышне пухасшӑн, 
Вӗсем тен кӗрӗҫ ӳкӗте.

Ыра пӗлмесӗр, кунӗн-ҫӗрӗн, 
Инкесемпе вӑл калаҫать:
— Ӑнланмалла-ҫке ӗнтб сирӗн 
Иӗркеллӗн пӗтӗм пурнӑҫа.—

Вӗсем чӑнах та ӑнланаҫҫё, 
Пӑхаҫҫӗ тимлӗн, ӗненсе.
— Анчах та пирӗн тем калаҫҫӗ, 
Тем шухӑшлаҫҫӗ арҫынсем?..

Арҫыннисем те пӗр кулмасӑр 
Чӗлӗмсене чеен ӗмсе,
Калаҫҫӗ:—хирёҫсе тӑмастпӑр, 
Анчах темле хёрарӑмсем?

Ҫапла вӗсем хирёҫ тӑадаҫҫӗ, 
Утӑм тума та именеҫ.
Ҫав пёр-пӗрин ҫине пӑхаҫҫӗ, 
Хуллен кётеҫҫӗ пӗр-пӗрне.

Кунсем шав малалла тапаҫҫӗ... 
Ҫуракине ак тухас чух,
Пӗтсе ҫитет выльӑх апачӗ, 
Утсем ыраҫҫӗ, вӑрлӑх ҫук...

Умра—пёрремӗш ҫураки. 
Анна, хӑюллӑнрах!
Санра паян—колхоз шӑпи,
Ӗҫ шанчӑкӗ— санра.

Килсе капланнӑ пур ӗҫе 
Татасчё паянах.
Лаша кӳлсе Анна вёҫет, 
Вёҫет вӑл района.

Таҫта ҫитсе вӑл ҫапӑнать, 
Кӗрет пур кукӑра. 
Юлашкинчен район ӑна 
Вӑрлӑх тупса парать.

Ҫамка ҫинчи тарне шӑлса, 
Татать вӑл кирлине.
Анчах ҫапла хыпалансах 
Юлать вӑл ҫӗрлене.

Хуралнӑ тӑкӑс ҫулпала. 
Хуллен юртать лаша.
Вӑрлӑх илмешкӗн каймалла 
Ыран ак Канаша.

Ҫул пӑсӑлать. Ҫул кунсерен 
Йӑвӑрланса пырать.
Кӑнтӑр енчен ӑш ҫил вӗрет, 
Хӑмшӑлтарать юра.

IV



Юр йӑвӑррӑн сывла-сывла 
Пусӑрӑнать, йӗрет.
Каҫ тӗттӗмӗ туллин ытла 
Хупланӑ уй-хире.

Каҫхи ҫулпа юртать лаша, 
Ҫилхийӗ вылянать.
Ӗҫсем ҫинчен шухӑшласа 
Пырать, чӗнмест Анна.

Чӗнмест Анна, сисмест Анна, 
Кунта сасартӑках,
Пӗр ҫӑмӑл лав ҫил-тӑманла 
Хирӗҫ килсе тухать.

Ш ур пӑс та кӑпӑк сирпӗнет. 
Темле ӳсӗр ҫынсем.
Пырса ҫапаҫҫӗ пӗр-п&рне 
Ҫуна кӗреслисем.

Лешсен ҫунийӗ вӑркӑнать 
Ӳпне те месерле.
Анна кунта ӑна-кӑна 
Асӑрхаса илет.

Тимӗр кӑвак урхамаха 
Хӗн мар-ҫке паллама. 
Лешсем—йӑваннӑ сулнӑка, 
Ҫ&рте аппаланаҫ.

Анна халь курчӗ куҫӑнах, 
Ӑнланчӗ уҫҫӑнах.
Хӑяккӑн выртакан ҫуна 
Чукмарӑн-мён, чӑнах.

Анна кунта, ҫук, тӗлӗрмен,— 
Курать вӑл: ырӑ мар.
Ҫул ҫинче кӗтсе илме 
Тухнӑ-мӗн Чукмар.

Анна ҫакӑ хушӑра 
Тӑчӗ те ура ҫине,
Ҫурӑм тӑрӑх пушӑпа 
Тӑсрё лашине.

Лаша вӑйлӑн ывтӑнчӗ.
Хыҫра сасӑ илтӗнчӗ:
—Стой, шуйттан ҫури!..

Аннан учӗ вирлӗн ҫеҫ 
Пырать вут пек сирпӗнсе, 
Тапхӑр-тапхӑр ҫӗр ҫумне те 
Ун лекмест ури.

Хыҫран акӑ аслати пек,
Сём каҫ тӑрӑх, тӗтре  витӗр, 
Ӑнсӑртран пӑшал сасси 
Илтёнсе каять.



Хӑвалать Анна утне,
Вӑл часах ҫуна тёпне 
Лӑпчӑнса ларать.

Сиккипе сикет лаша, 
Ҫурать тӗксӗм сывлӑша 
Икӗ еннелле.

Ӳсӗрет хыҫра пӑшал, 
Сасси пёр ун урмӑшать, 
Тепӗр—ҫёнелет.

Анна маннӑ хӑрама,
Вӑл тӑрать те пёр самант 
Каялла пӑхать.

Хыҫра урнӑ урхамах 
Усал ҫил пек вӑркӑнать, 
Хытӑ хӑвалать.

Хытӑран та хытӑрах 
Вӑркӑнать ак тёксём каҫ 
Утсем чупнӑҫем.

Анчах ҫакӑ вӑхӑтра 
Умра курӑнса каяҫҫӗ 
Пӗчёк ҫутӑсем.

Яла ҫитнӗ-мӗн Анна,
Лаша акӑ чарӑнать.

Акӑ, акӑ колхоз ҫурчё— 
Лӑпкӑ ӑш вите.
Урнӑ кашкӑр тӑрса юлчё 
Тӗксӗм уй-хирте.

Тепӗр кунне ял ир вӑранчё, 
Ун куҫӗ уҫӑлчӗ тинех.
Тепӗр кунне Чукмар ӑсанчӗ 
Соловкине.

Ҫурхи хӗвел хавассӑн пӑхрӗ, 
Хура тӗтре сирӗлнӗ пек. 
Ҫуракине ял-йышӗ тухрӗ 
Пӗр эртелпе.

Ҫурхи тӳпе кӑвак та тӑрӑ, 
Хирте вӗри ёҫ хумханать. 
Йӑрансӑр анлӑ хирсем тӑрӑх 
Утать Анна.

1939.



ДЕПУТАТ
Тӳлек-тӳлек сад-пахчинче, 
Мӗнпур ӗҫхалӑх умӗнче 
Колхозӑн чаплӑ бригадирӗ 
Вёри сӑмах ав хускатать:
— Верховный Совета халь пирӗн 
Суйламалла кунтан чи сирӗп,
Чи пултаруллӑ депутат.

Ӗҫлетӗр халӑхшӑн вӑл хытӑ, 
Пире ан мантӑр ӗмӗрне.
Ҫулпуҫ патне ҫитерсе пытӑр 
Ялтан пур халӑх ёмӗтне.

Ҫитертёр тӗрёсех унтан та 
Ҫулпуҫӑн аслӑ шухӑшне.
Ан пӑчӑхтӑр вӑл, ан пытантӑр 
Мӑнкӑмӑллӑх хуппи ӑшне.

Ыранхине паян вӑл куртӑр,
Пире ҫулпуҫ ҫапла чӗнет!— 
Кунта тӳрех куҫ хыврӗҫ пурте 
Михайлова Анна ҫине.

Ун чӗрине хӗвел пек витрӗҫ 
Ҫав кӑмӑллӑ куҫ ҫутисем.
Вӑл—хура куҫлӑ, чёкеҫ питлё— 
Тӑрать кулса, хӗпӗртесе.

Вара ҫӗкленчӗҫӗ йёркеллён,
Вӗри сӑмах ҫӗкленнӗҫем,
Пушкин ятне ты.тан эртелён 
Ялан пӗр шутлӑ членёсем:
— Ӗҫлетӗр вӑл, шанатпӑр,— терӗҫ, 
Хамӑр ӳстернӗ Аннана!

Ҫак ят чи ырӑ хыпар евӗр 
Саланчӗ пӗтём таврана.

Вара васкавлӑн ӗҫе тухрӗҫ 
Хёрӳллӗ агитаторсем.
Вара ҫёкленчӗ пӗтём округ,
Санӑн ятна вӗлкӗштерсе.

Шупашкартан хаҫат та ҫитрӗ.
Эс ҫак вӗр-ҫёнё хаҫатра—- 
Хурлӑхан куҫлӑ, чёкеҫ питлӗ— 
Вӑтаннӑ пек кулса тӑран.

Ял-йышшӑн чи паха юлташ эс,— 
Суйлав кампани ӳснӗҫем 
Санпа куҫран курса паллашрӗҫ 
Пур таврари суйлавҫӑсем.



Анчах сана унччен те пёлнӗ, 
Ялан эс пысӑк хисепре.
Пирён пекех права эс илнё 
Тухса хура мунча-пӳртрен.

Пирӗн пекех куҫна эс уҫрӑн,
Эс пӑхрӑн малалла инҫе.
Пирён пекех хӑюллӑн ӳсрӗн 
Ҫёршыв хӗвелё ӑшшинче.

Эс ҫитӗнтӗн, эс алла илтӗн 
Чи пысӑк, чи вӗри ӗҫсем.
Сана сӑнанӑ кантӑк витӗр 
Кулак обрезён кӗпҫисем.

Ҫапах, ҫапах пӗр хӑрамасӑр 
Эс ӳснё халӑх ӗҫӗнче.
Сана, ҫёрле ҫула тухсассӑн, 
Засада кётнё ҫул ҫинче.

Сана тӑшманӑн сив тӑхланӗ 
Пайтах ӑмсаннӑ пётерме; 
Пайтах сана вӑл хӑваланӑ, 
Анчах нихҫан та ҫитеймен.

Кулак шӑртланнӑ, кӑвакарнӑ, 
Пытарайман вӑл ӑншӑртне.
Вӑл сан пӳрте тӗртсе ҫунтарнӑ, 
Ҫунтарнӑ халӑх кил-ҫуртне.

Ыраш ӑшне шалча вӑл ҫапнӑ 
Ватма колхоз жнейкисене.
Ҫаран ҫине усал яд сапнӑ, 
Вӗлернӗ пирӗн утсене.

Ҫапла пире вӑл сӑтӑр турӗ,
Хура ҫӗлен пек чашкӑрса.
Анчах ӑна пирӗн истори 
Хӑварчӗ шелсӗр таптаса.

Ҫак ҫулӑмра эс ӳсрён ҫирӗп, 
Хастар Анна—койхоз ч&ри. 
Ахальтен мар-ҫке бригадирӑн 
Сӑмахӗ пулчӗ пит в&ри.

Мухтавлӑ пултӑн ахаль мар эс, 
Мухтав ҫӗкленб сан татах. 
Ахальтен мар сана суйлар&ҫ 
П&р кӑмӑллӑн депутата.

Халь ак эс уй-хирпе пыратӑн, 
Паян сан ыр кӑмӑл кӑна.
Сан умӑнта ултӑ бригадӑн 
Тырри сулмаклӑн хумханать.

Хумхантӑр вӑл, туллин ҫ&клент&р, 
Вӑл хумхансассӑн кун аван.
Ӗлӗк кунта кайӑк-хурсем те,
Ҫара ҫӗре, канма ларман.



Хумсем инҫе-инҫе каяҫҫё...
Ак эс ҫул тӑрӑх утнӑҫем 
Сана мӑнаҫлӑн пуҫ таяҫҫӗ 
Парка, сӗткенлӗ пучахсем.

Путенесем ҫӗршерӗн харӑс 
Ҫунат ҫапаҫҫё ҫбкленсе.
Ҫӳлте ав йышлӑн иртсе кайрӗҫ 
Пирбн хӑватлӑ соколсем.

Пурте вӗсем сана каларӗҫ 
Ҫак ҫӗкленӳллӗ самантра:
—Тёксем тӗпел куркинче мар, 
Ӗҫлен Верховный Советра.



ЕЛИХХАН КАЛАВӖ

Тёлленмен те... Тӗлӗнтерчӗҫ— 
Хыпар килчё ӑнсӑртран,
Ман ята та пичетлербҫ 
Кӑҫал пысӑк хаҫатра.

Сӑн та ҫапӑнчӗ. Сухалӑм 
Тухрӗ ытлашши япшар. 
Хаҫата тытса вуларӑм,
Тбрӗс ҫырнӑ, суя мар.

Карчӑк сӑмсине тӗртетёп,
Хам ыйтатӑп ерипен:
—Старикку сан сӗтӗрнет-и 
Килсӗр йытӑ урипе? —

Вӑл мана ҫапла хӑртатчё, 
Тӑвансемёр, кулленех,
Халь ав пусӑрнчӗ пӑртакҫӑ, 
Ячӗшӗн ҫеҫ ҫилленет.



Чӑн та ӗнтӗ, ҫулсем манӑн 
Пыраҫ утмӑл ҫиччёре.
Сахал мар ёнтӗ таптанӑ 
Аслӑ тӳсӗмлӗ ҫӗре.

Анчах ҫук, иртмен-ха ӗмӗр! 
Мухтанмасӑр каласан,
Хам ӗҫпе эп, тӑвансемӗр,
Хама майлӑ партизан.

Ҫывлӑхсем ман япӑх мар ҫав, 
Ӳслӗк ӗмӗрне курман.
Эпб тёп ӗҫпе—сунарҫӑ, 
Специальнӑҫӑм ку ман.

Ну, унта вара колхозӑн 
Ытти ӗҫ ал айёнчех.
Чӗрепе ӗҫле, ан усӑн 
Тӑван халӑх мӑйӗнчен.

Ӗҫ, пулсан вӑл пултӑр шӑрӑх, 
Тар кӑлартӑр ҫурӑмран. 
Ял-йышсем каланӑ тӑрӑх 
Ҫыпӑҫуллӑ алӑ ман.

Мухтансассӑн, мухтанмалӑх 
Ман ҫинче нумай ӗҫсем.
То ревизи, то пахалӑх,
То ытти комиссисем.

Ӗҫпеле ан лак, ан чыхӑн,
Утнӑ чух ан ыйӑхла!
Сывлӑха манне халь сыхӑ - 
Пбр паха эмел сыхлать.

Вӑл эмел—шутлан мёскер эс? 
Халӑх хушшинчи хиееп.
Халӑх тухтӑртан та тӗрёс 
Чӗрене манне сисет.

Чӗре, мӗн калас, таса вӑл, 
Ӑруран ҫапла таса.
Колхозра эп —кирлӗ савӑл, 
Мухтанмасӑр каласан.

Ҫӳреместёп хушӑлканӑн 
Туяпа хуллен сӗнксе.
Халь стрелковӑй кружока ав 
Чӗнсе кайрёҫ ҫамрӑксем.

Чӗре ҫемёҫрё, чӗтренчӗ,— 
Кӑна ӗмӗр тӗлленмен.
— Елиххан мучи, вёрентчӗ,— 
Теҫҫё,—ху пек тӗл пеме.

Кайрӑм, нимӗн те тӑваймӑн 
Харсӑр ҫамрӑк ҫынсемпе. 
Персе патӑм хамӑр майлӑ, 
Тёллемесбр, алсёмпе.



Ҫамрӑксем хай ылттӑн тупнӑн 
Ахлатайрёҫӗ кӑна.
Елиххан мучи —ват-супнӑ 
Шӑп лектернӗ вуннӑна.

Йӑнӑшмасть-мӗн старик куҫӗ, 
Вӑл тӗллет-мӗн хӑлатла!
Ку, ачсемӗр, юптару ҫеҫ, 
Юмаххийӗ малалла.

Юмаххи пире кӗтет вӑл,
Ун патне ҫитме васкар. 
Юптарса ларма питех эп, 
Тӑвансемёр, ӑста мар.

Мён калас—сунарҫӑ чунӗ,— 
Пӗр кӗрхи кунсем ҫитсен, 
Кӑкӑра вӗри вут хунӑн, 
Вӑранать вӑл тёлкёшсе.

Старикрен ӗҫ-нуҫ тӑрлавӗ 
Ун чух ан та кёт вара.
Ҫакӑ чир вӑл, ҫак йӑла вӑл 
Ӑруран ҫапла пырать.

Мӗн тӑвайӑн? Кёр ҫитсессён, 
Тёлӗкре те тилӗрсе 
Вӑйлӑ кашкӑрсем сикеҫҫӗ, 
Йӑпшӑнаҫҫё тилёсем.

Пӑшална вара илетён,
Ҫул тытатӑн вӑрмана. 
Уйӑхшар вара киле те 
Таврӑнмӑсӑр пурӑнан.

Ҫӗр тавра кайса килмелӗх 
Ҫак ҫӗр тӑрӑххӑн сӗнксе,
Чӑн та пултӑм эп телейлӗ, 
Тытрӑм тӗрлё кайӑксем.

Халь ӗнтб калатӑп хыттӑн, 
Карчӑк, эс те  хбпӗрте:
Ҫӗр вунултӑ кашкӑр тытрӑм 
Эпӗ хамӑн ӗмӗрте.

Ҫӗр вунултӑ кашкӑр чунӗ 
Ылханаҫҫӗ пуль мана. 
Куян-тилӗсем— мён чухлӗ, 
Ӑна эпӗ шутламан.

Елиххан—„куштан сунарҫӑ“ 
Пултарать-мӗн сунара. 
Кашкӑрсем халь пурӑнмаҫҫӗ 
Аллӑ ҫухрӑм таврара.

Анчах пӗринче ҫапла эп, 
Кунта кашкӑр ҫук тесе, 
Вӑрманпа пырап, ҫул майӑн 
Куяна перкелесе.



Хушӑран ларса канатӑп,
Чун кӗртетӗп чӗлеме.
Вӑрман шӑплӑхне тӑнлатӑп, 
Ҫутҫанталӑкпа ытла та 
Кӑмӑл ырӑ килленме.

Кунёпе ҫапла ҫӳрерӗм,
Ҫумма ҫакрӑм виҫ куян.
Паяна ҫитет пуль, терӗм,
Паян эп ӗнтӗ пуян.

Вӑрмана каҫ сӑнӗ ҫапрӗ;
Вӑрман вӑрттӑн темёнле 
Пӑшӑл-пӑшӑл пӑшӑлтатрӗ.
Эп ҫырлахнӑн, вашаватлӑн 
Сулӑнтӑм кил еннелле.

Вашаватӑм питех мар та,
Хам ҫапах та, тилӗ пек,
Вӑрман секретне сӑнатӑп,
Ҫӗнӗ тупсӑмсем шыратӑп,
Ват сунарҫӑ йӑлипе.

Ҫырлахни те питех мар та,
Хам ҫапах та ерипен 
Ҫулсӑр-мӗнсёрех пыратӑп 
Йӗрӗх варӗ хӗррипе.

Сӗм вӑрман ак тем калать пек, 
Тем мана вӑл систерет.

Хам уе-кунӑн пӑхкалатӑп, 
Хул айне унтан васкавлӑн 
Пӑшала эп хёстереп.

Малалла хуллен шӑватӑп 
Ват сунарҫӑ уриие.
Татах чарӑнса тӑнлатӑп, 
Таҫта сасӑ та пур пек.

Тинкеретӗп тимлӗн питё, 
Ҫывхарать пек вӑрттӑн сас. 
Унтан сарӑ ҫулҫӑ витӗр 
Этем кайрё курӑнса.

Хӑрамарӑм, шарт сикмерӗм, 
Ват сунарҫӑ чунёпе.
Пӑшала кӑштах ҫӗклерём, 
Тухса тӑтӑм ҫын умне.

Ну, мёскершӗн ман, этемӗн, 
Шикленес-ха этемрен?
Анчах ҫын тени кутемӗн 
Тёлпулать вӑл тёрлӗрен.

Ваттисем тахҫан каланӑ: 
Вӑрманти— вӑл вӑрманла. 
Чӑн та, инкеке ҫакланнӑн, 
Ют ҫын чакрӗ каялла.

Пӑхкалать хӑй урлӑ-пирлё, 
Сывлӑшне ҫӑтать аран.
— Чим-ха,—терӗм эпӗ мирлӗн,— 
Ан хӑра^сунарҫӑран.

—  Мӗншӗн,—терӗм,— эс хӑюсӑр, 
Капла ҫулсӑрах ҫӳрен?—
Ҫынпа тӑтӑм куҫа-куҫӑн,
Пӑхрӑм куҫӗнчен тӳрех.

Пӑхрӑм та аван чухларӑм, 
Шухӑшларӑм— ак мӗнле!— 
Шухӑшларӑм та палларӑм 
Раскулаченнӑй Чукмарӑн 
Таркӑн путсӗр ывӑлне.

Ку~тёлте вара вӑл хӑй те 
Пёлсе илчё-мён мана.
Ман ума вӑл пырса тӑчӗ 
Кашкӑр пек хӑюллӑнах.

—Елиххан папайӑм,— терӗ,— 
Халь те эс ҫак ращарах 
Пурӑнан-мӗн кунён-ҫёрён, 
Шав_йӗрлен-мӗн кашкӑра?—

— Халӗ те ҫӳреп-ха,— тетӗп,— 
Сулланатӑп ерипен, 
Кашкӑр-тилӗсем йӗрлетӗп 
Ҫак ват йытӑ урипе.

— Ҫавӑ,— тетёп,— ман тивлетём, 
Ҫавӑ пурнӑҫ тыткӑчи.—
Вӑл куҫран пӑхать, кётет тем, 
Ҫӗтӗк-ҫурӑк „мё:кён“ ҫын.

—Эп те,—тет вӑл,— ак ҫӳретёп, 
Анчах тӗлсёр-мёнсёрех,
Кирлӗ мар-мӗн эп пёре те,— 
Тет вӑл,—ҫакӑ тёнчере.

—Ҫынсенчен,— тет,—пытанатӑп, 
Сётёрнеп,— тет,—ҫӗрле ҫеҫ,— 
Эпё ун ҫине пӑхатӑп,
Алӑсем ман тӗлкӗшеҫ.

Вӑл тӑрать—вил аш хутаҫё, 
Сывлӑша вӑл варалать.
Унӑн куҫёсем ҫунаҫҫӗ 
Тӗлсёр тӗксӗм кӑварла.

Куҫӗсем ун йӑлӑнаҫҫӗ 
Кӗлленсе те сӳрӗлсе.
—Чёрене,—тет вӑл,—туртаҫҫӗ 
Ҫуралнӑ тӑван ҫӗрсем.—

— Ҫапла пуль ёнтӗ вӑл,—тетӗп, 
Тӑван ҫёр вӑл туртатех.—
Хам ӑшра аса илетӗп 
Ӗнерхи ҫак пит чее те 
Бандит пуҫлӑ йёкёте.



Вӑл ёнер ялта ҫӳренӗ,
Козӑр тус пек, ҫёкленсе.
Вӑл утнипеле чётреннӗ 
Пирӗн ҫӗмрӗк кантӑксем.

Вӑл тискеррӗн мӑшкӑланӑ 
Ялти пӗтӗм хӗрсенчен.
Вӑл, ӳпне ҫӑпан пек, ларнӑ 
Пирён чухӑн ҫёр ҫинче.

Халь тӑрать вӑл ак мӑнтарнӑн, 
Именет те хёсёнет.
Анчах вӑл, вутпа шӑртланнӑн, 
Колхоз тунӑ чух ҫунтарнӑ 
Халӑхӑн витисене.

Вӑл ун чух пиртен шикленнӗ, 
Вӑл чётренӗ пӗтесрен.
Пирён ҫынсене тӗлленё 
Обрезпа вӑл кӗтесрен.

Анчах халь вӑл пит йӑвашшӑн, 
Питӗ мӗскӗнӗн тӑрать.
Вӑл мана халь улталасшӑн,
Вӑл манран халь хӑтӑласшӑн, 
Ҫӑлӑнасшӑн хӑвӑртрах.

Манпа тӗлсӗр тӗлпулнишён— 
Эп к у р а п -в ӑ л  савӑнмасть.

— Елиххан мучи,—тет нишлӗн,— 
П ултӑр ,—т е т ,—халь ырӑ каҫ.—

—Чим-ха,—тетбп,—ҫитсе кур-ха, 
Ху ҫуралнӑ кӗтессе.
Сӑрасем те,—тетӗп,—пур халь, 
Еҫкӗ-ҫикӗ ял-ял урлӑ 
Тӑкӑнать,—теп,— кӗрлесе.—

Хам калатӑп, чӑмӑртатӑп 
Алӑри централкӑна...
Ҫакӑнтах к&сел тӑватӑп,
Хирёҫме хӑтлан кӑна!..

—Каҫ та пулчё, ҫитӗ,—тетӗп,— 
Ялалла часрах у тар .—
Анчах вӑл— курап—пӗре те 
Ялал"ла утасшӑн мар.

—Хам пата каятпӑр,—тетёп,— 
Хам пата, хампа пӗрле.
Пбр шуйттан та, пӗр этем те 
Курас ҫук пире ҫӗрле.—

Анчах вӑл сӑмах чӗимерӗ, 
Хускалмарё вырӑнтан.
Анчах эпё тӳсеймерём, 
Чӑтаймарё аллӑм ман.



Пӑшала тӳрех ҫӗклерём, 
Кӑп!кӑртӑм пур вӑйӑмран:
— Ут, бандит, тӗнче тискерӗ, 
Пыр пӗр сассӑр ман умра!—

Вӑл тӑрать ҫаплах чӗнмесӗр, 
Пуш чунпа та пуш алпа.
Эп ӑна вара пёр шелсӗр^
Пырса тёртрём пӑшалпа.

— Ут, кунта санпа халь манӑн 
Вӑхӑт ҫуккӑ хӑтланма! 
Утмасассӑн, ак хӑналӑп 
Кашкӑра валли усранӑ 
Шар-тӑварлӑ тӑхланпа.—

Ҫын шикленчӗ-и, мӗн турӗ,— 
Анчах ман ҫилле курсан, 
Чип-чипер, ӑшра чун пуррӑн, 
Вӑл тапранчӗ вырӑнтан.

Ак утать вӑл, эп—ун хыҫҫӑн... 
Вӑрманта ак—тӗксӗм каҫ.
Ман, ват-супнӑн, ҫивчӗ куҫӑм 
Ниҫталла та пӑрӑнмасть.

Вӑрманпа ҫапла пыратпӑр,
Ак вӑл, чылаях кайсан:
— Эс,—тет,—ӗнтӗ пулӑн паттӑр, 
Мӗн калас,— тет,— партизан!..

Унтан вӑл сасартӑк сикрӗ,
Кашкӑр пек, вӑрманалла.
—Чим, постой,—теп,—ҫӗрнӗ тислёк, 
Вӗҫернеймён ман алран.—

Курока туртса яратӑп,
Тёллемесӗр, сас ҫине.
Вӑрман тӗксӗм те, ҫӑра та,
Анчах хирӗҫ час чӗнет.

Сӗм-вӑрман—мӗн тейён эсё?—
Ҫын сассипе ҫухӑрать.
Бандита эп тёллемесӗр 
Шӑп лектернё ураран.

Мана ҫавӑ кирлё пулнӑ,—
Таркӑн, ан тарса ҫӳре.

... Ҫавнашкал пӗрре хӑюлӑх 
Эп кӑтартрӑм тёнчере.

Ҫавӑн пек пёр пулӑш патӑм 
Ҫӗршыва эп ӑнсӑртран.
Ҫавӑншӑн вара ман ятӑм 
Пичетленчё хаҫатра.

Халь ӗнтё калатӑп хыттӑн,
Карчӑк, эс те хӗпӗрте:
Ҫёр вунултӑ кашкӑр тытрӑм 
Эпӗ хамӑн ӗмӗрте.

Анчах тин ман кӑмӑл тулчё, 
Канчӗ Елиххан чӗри:
Ҫёр вунҫиччбмӗшӗ пулчӗ 
Пуринчен те хаярри.

Ӑна эпӗ вӗҫертмерӗм 
Хамӑн чӑрсӑр алӑран.
Тӑшман умӗнче ӳкмерӗм,
Ват мучи пулса, халран.

Ҫук-ха, ҫук, иртмен ман ӗмёр; 
Мухтанмасӑр каласан,
Хам ӗҫре эп, тӑвансемӗр,
Хама майлӑ партизан.

1939.



ПАТТӐРСЕН МАРШӖ

Ҫӗршывӑмӑр, эс куртӑн хурлӑха,
Вутра эс ҫунтӑн, ҫӑвӑнтӑн юнпа, 
Ҫил-тӑвӑл витӗр тухрӑн улӑха 
Тулли чечеклӗ пурӑнӑҫ тума.

Эпир вӑйлӑ, хӑюллӑн иыратпӑр, 
Малаллах тапать пирӗн хӑват.
Куҫ пек сыхӑ та улӑп пек паттӑр 
Ӳстеретпӗр тӑван ҫӗршыва.

Ҫӗршывӑмӑр, эс пур ҫил-тӑвӑлра 
Аркатса пытӑн ирсбр тӑшмана.
Анчах манмастпӑр—пирӗн таврара 
Вилес тӗнчен шаккалб ашкӑнать.

Эпир вӑйлӑ, хӑюллӑн пыратпӑр, 
Малаллах тапать пирбн хӑват. 
Куҫ пек сыхӑ та улӑп пек паттӑр 
Ӳстеретпӗр тӑван ҫӗршыва.



Ҫёршывӑмӑр, сан ялаву таса,
Санӑн ятӳ пур ылттӑнран паха. 
Ҫёнтербве эс тӗп саккун туса,
Телейлӗ пурнӑҫ патӑн халӑха.

Эпир вӑйлӑ, хӑюллӑн пыратпӑр, 
Малаллах тапать пирӗн хӑват.
Куҫ пек сыхӑ та улӑп пек паттӑр 
Ӳстеретпёр тӑван ҫёршыва.

Ҫёршывӑмӑр, эс ҫӗнӗ ҫулсем уҫ, 
Кёреш, ӗҫле, ялан ҫёнтерсе пыр!
Ҫапла чёнет пире тӑван ҫулпуҫ— 
Мухтавлӑ Сталин—аслӑ командир.

Эпир вӑйлӑ, хӑюллӑн пыратпӑр, 
Малаллах тапать пирӗн хӑват.
Куҫ пек сыхӑ та улӑп пек паттӑр- 
Ӳстеретпӗр тӑван ҫёршыва!

1938.



ТУПМАЛЛИ
С т р ,

М и ч у р и н ҫ ӑ ........................................................................ - 5
Т у ц а ................................................................................... 8
Пушкин к о л х о з ӗ .........................................................   11
П а р к ...................................................................................  14
Х ӑ н а р а .......................................... . ' ............................• . 17
Инҫетри т у с ӑ м а ............................................................... 19
Пурнӑҫа к ӗ н и .................................................   22
В ӗ ҫ ҫ в ҫ ӗ с е м ......................................................................  24
Т ан к и ст сем ......................................................................  26
Тарӑ« р е й д ....................................................................... 28
Пулас вӗҫевҫӗсем  ......................................  31
Кӗр^и с ӑ н с е м ....................   33
Татах мичуринҫӑ ҫинчен..............................................  35
Пыл^урчӗ .......................................................................  37
П а н у л м и ..........................................................................  39’
Лирцкӑллӑ и р ..................................................................  41
Тулли хаваслӑ ҫуркун н е.............................................. 43
Уҫ сцвлӑм сыпнӑ ҫ у л ҫ ӑ ....................................   45
Чӳрече карри ҫӳхе т е ................................................  45
Ҫӗрӗ-ҫ,ӗрӗпеле куҫсем манӑн « . . .  49



Эс к у л а н ..............................................................................  50
Хумханнӑ мамӑк пӗлӗт в и т ӗ р .......................................  52
Декабрьпе ию ль.................................................................. 54
Каҫ ман ума эс, хӳхӗм т а н т ӑ ш ......................................  57
Пӗр х ӗ р е .............................................................................. 59
Тантӑш х ӗ р ..........................................................................  61
А м ӑ ш ӗ .................................................................   65
Тракторист вилӗмӗ . . . . Г ........................................  71
1930 ҫ у л ..........................................................................  75
Депутат .........................................................................  36
Елиххан калавӗ ..................................................................  91
Паттӑрсен м а р ш ӗ .............................................................  105



А РК А ДИ Й  ЭСХЕЛЬ

С Ч А С Т Ь Е
стихи

На чуваш ском  языке I

ГО СИ ЗДА Т ЧАССР 
1 9  4 0


